
Ysgrifennwyd gan Dr Stefanie Keir 
 
Gyda diolch i’r holl deuluoedd a gymerodd ran yn y prosiect, yn arbennig y rheiny a 
rannodd eu mewnwelediad mewn cyfweliadau. Diolch o galon i’r partneriaid a 
roddodd y prosiect ar waith yn lleol: Gwasanaethau Rhianta Caerdydd – 
Gwasanaeth Dan Arweiniad Seicoleg Rhieni a Mwy, Home Start Cymru (Tîm Lleoliad 
Caerdydd), Gweithredu yng Nghaerau a Threlái (ACE) ac Oasis Caerdydd.   
Diolch hefyd i NESTA Cymru am eu mewnwelediad a’u cymorth yn datblygu’r dull a’r 
fethodoleg gwerthuso. 

CRYNODEB GWEITHREDOL 

 
 
 
 
 
 
 
 
 
 
 
 
 
 

Profodd Hoe am Hwyl y gwahaniaeth y gellir ei wneud os ydym yn lleddfu 

argyfwng ariannol uniongyrchol mewn cartref teuluol, yna darparu cyfnod o 

gymorth parhaus i deuluoedd yn ymwneud ag addysg gynnar eu plentyn. 

 

Fe wnaethom weithio gyda phedwar partner cyflenwi lleol mewn un cymuned leol, 

Caerdydd, i brofi a fyddai derbyn grant i leddfu’r pwysau ariannol yn y cartref, 

ynghyd â set o adnoddau chwarae addysgol sy’n briodol i oed ac ymyrraedd a 

chymorth gydag ymarferydd teuluol, yn gwneud gwahaniaeth i allu rhiant i gefnogi 

datblygiad cynnar eu plant.  

 

Gwerthuswyd yr effaith ar lefelau straen ymddangosiadol rhieni gyda 

gweithgareddau sy’n cefnogi addysg gynnar a chwarae eu plant, mynediad rhieni i 

wasanaethau, yr effaith a arsylwyd ar blant, ac effaith ymgysylltu rhwng teuluoedd 

a phartneriaid cyflenwi lleol. 

 

Datblygwyd y prosiect gan Achub y Plant Cymru mewn partneriaeth â phartneriaid 

lleol. Ei nod oedd rhoi rhywfaint o hyblygrwydd i bartneriaid cyflenwi lleol oedd yn 

caniatáu profi dulliau gwahanol o weithredu a hefyd i gyd-fynd â’u ffyrdd penodol o 

weithio ac anghenion mathau gwahanol o deuluoedd.  

 

Roedd y gwerthusiad a gyd-ddyluniwyd gyda NESTA yn cynnwys: 

• Ffurflen ymgysylltu oedd yn darparu data cymdeithasol-ddemograffig a 

gwybodaeth am effaith pwysau ariannol a rhesymau dros gymryd rhan 

• Arolwg cyn ac ôl-ymyrraeth, dull cymysg yn cael ei gwblhau gan rieni (lefelau 

straen rhieni, amgylchedd dysgu gartref, ymgysylltu â gwasanaethau eraill) 

• Cyfweliadau ansoddol rhieni 

• Cyfweliadau ansoddol ymarferwyr 

Mae’r gwerthusiad yn ceisio ateb y cwestiynau trosfwaol canlynol: 

 

1. Ar gyfer rhieni /gofalwyr sydd yn byw mewn tlodi yng Nghymru, beth 

yw’r effaith ymddangosiadol y mae derbyn grantiau ariannol untro 

bach gydag adnoddau dysgu sy’n briodol i oed, yn ogystal â chymorth 

ychwanegol gan bartneriaid, yn ei gael ar: 

• lefelau straen 

• gallu i gefnogi addysg a datblygiad eu plant? 

2. Beth yw effaith ymddangosiadol derbyn grant a’r cymorth ychwanegol 

sydd yn cael ei gynnig yn yr ymyrraeth ar gyfranogiad rhiant / gofalwr 

mewn gweithgareddau ymgysylltu ychwanegol sydd wedi cael eu 

dylunio i gefnogi addysg a datblygiad eu plant? 

3. Pa nodweddion o weithgareddau ymgysylltu a chymorth i rieni/ 

gofalwyr a theuluoedd sydd yn ymddangos yn fwy effeithiol yn 

galluogi rhieni / gofalwyr i gefnogi addysg a datblygiad plant? 

 

Cyflwynwyd y prosiect Hoe am Hwyl trwy bedwar partner lleol yn ystod Haf 

2022: Home Start Cymru, Tîm Lleoliad Caerdydd; Oasis Caerdydd, ACE-

Gweithredu yng Nghaerau a Threlái; a Gwasanaethau Rhianta Caerdydd-

Gwasanaeth Dan Arweiniad Seicoleg Rhieni a Mwy. 

Roedd gwerth y grant, darpariaeth adnoddau chwarae, a chymorth i rieni i 

wella chwarae, addysg a datblygiad eu plant yn nodweddion sefydlog: 

 

Grant o £350 
Adnoddau Chwarae 

gwerth hyd at £50 

Cymorth i rieni 
gydag addysg 

gynnar a chwarae 

Defnyddiodd rhai o’r partneriaid cyflenwi y grant i brynu eitemau i deuluoedd, 

tra bod eraill wedi rhoi talebau. Darparwyd talebau naill ai fel taliad untro neu 

mewn rhandaliadau wythnosol. Roedd adnoddau chwarae ar adegau yn 

gysylltiedig â’r gweithgaredd cymorth ac yn cael eu rhoi allan er mwyn gallu 

ailadrodd y gweithgaredd gartref; trafoddodd eraill gyda rhieni pa eitemau 

chwarae oedd eu hangen; neu dewisodd y rhieni o gatalog teganau heb 

drafodaeth am y ffordd y gallai adnoddau chwarae gefnogi addysg gynnar. Roedd 

partneriaid cyflenwi hefyd yn rhydd i ddylunio’r gweithgaredd cymorth i rieni 

mewn ffordd oedd yn addas i’w ffordd nhw o weithio. Roedd y gweithgareddau’n 

amrywio o waith grŵp i ymweliadau cartref un i un. Ymgysylltodd partneriaid 

gwahanol â demograffeg gwahanol, gyda’r meini prawf cyffredin bod teuluoedd 

yn cael eu recriwtio i’r prosiect oedd yn profi caledi ariannol.  

 

Cymerodd 28 o rieni ran yn y peilot ar draws pedwar sefydliad gwahanol yn y 

gymuned. Ar ddechrau’r prosiect roedd teuluoedd a gymerodd ran yn profi 

pwysau ariannol sylweddol, a llethol ar adegau, oedd yn cael effaith uniongyrchol 

ar eu gallu i roi’r profiadau pentyndod y byddent yn eu hoffi i’w plant.  

 

Roedd pob teulu ond un yn cael anhawster yn fforddio hanfodion bywyd teuluol 

neu weithgareddau fyddai’n cefnogi addysg a datblygiad cynnar plant. Roedd 85% 

syfrdanol o rieni yn methu fforddio tri neu fwy o’r saith o hanfodion teuluol 

sylfaenol fel biliau aelwyd, bwyd, dillad, neu wahodd ffrind eu plentyn draw i 

chwarae. Roedd teuluoedd yn cael anhawster gyda’u hiechyd corfforol a meddyliol, 

trawma, stigma tlodi, cost hanfodion, a thai. 

Canfyddiadau Allweddol 

Effaith ar lefelau straen teulu: 

• Fe wnaeth Hoe am Hwyl leihau lefelau straen rhieni yn sylweddol fel y 

nodwyd gan rieni ac ymarferwyr. 

• Lle mae anghenion uniongyrchol yn llethol ac yn amlweddog, ni ellir 

datrys y rhain yn llawn gydag un hwb ariannol. Mae angen mynd i’r afael 

â diffygion systemig y system nawdd cymdeithasol trwy gymorth 

ariannol gwell, parhaus i deuluoedd.  

• Lle cafodd anghenion uniongyrchol a brys penodol eu trin yn brydlon ac 

yn effeithiol, roedd cyfuniad o gymorth ariannol gydag addysg gynnar a 

chwarae yn cael effaith barhaus a phellgyrhaeddol ar amgylchedd 

dysgu’r cartref, rhai ohonynt yn parhau y tu hwnt i oes y prosiect.  

 

Effaith ar allu rhieni i gefnogi addysg a datblygiad plant:  

• Cynyddodd Hoe am Hwyl yr amlder yr oedd rhieni a phlant yn 

ymgysylltu mewn amrywiaeth eang o weithgareddau oedd yn cefnogi 

addysg gynnar a datblygiad.  

 

Effaith ar gymryd rhan mewn gweithgareddau sy’n cefnogi addysg a datblygiad 

plant: 

Ymgysylltodd Hoe am Hwyl amrywiaeth eang o deuluoedd, yn cynnwys rhieni 

sydd yn profi tlodi mewn gwaith, teuluoedd sydd yn ceisio lloches, teuluoedd 

mawr a theuluoedd sydd yn profi tai ansicr. Cafodd cefndiroedd ethnig 

gwahanol, teuluoedd wedi eu heffeithio gan anableddau, a mathau gwahanol o 

deuluoedd eu cynrychioli’n dda.  

 

Roedd y cymorth ariannol trwy’r grant yn gymhelliad sylweddol i gymryd rhan 

yn y cynnig o gymorth. Yn dibynnu ar drefniadaeth a dull cyflenwi partneriaid 

lleol, ymgysylltodd y grant rieni na fyddai wedi ymgysylltu fel arall. Helpodd y 

grant i ymgysylltu rhieni yn y cynnig o gymorth chwarae yn benodol.   

• Chwalodd y prosiect rwystrau i ymgysylltu â gwasanaethau, a chynyddu’r 

tebygolrwydd o rieni’n ymgysylltu â gwasanaethau ychwanegol.  

• Cefnogodd Hoe am Hwyl ymwybyddiaeth well o adnoddau cymunedol a’r 

gwasanaethau oedd ar gael i deuluoedd, a helpu i oresgyn rhwystrau o ran 

mynediad trwy ddatblygu perthynas ddibynadwy a darparu cymorth 

holistaidd. Mae hyn yn awgrymu potensial ar gyfer effaith barhaus o ran 

addysg gynnar plant. 

• Fe wnaeth y rhieni a’r plant fwynhau cymryd rhan yn Hoe am Hwyl. Roedd 

y rhieni’n mwynhau dysgu am ddatblygiad plant ac adnoddau cymunedol, 

yn ogystal ag agwedd gymdeithasol y prosiect. Helpodd hyn i ddatblygu 

cyfalaf iechyd, tra’n datblygu ymddiriedaeth yn y gwasanaethau yn 

gyffredinol. 

 

Nodweddion sydd yn fwy effeithiol yn galluogi rhieni i gefnogi addysg a 
datblygiad plant: 
 

• Y grant oedd elfen fwyaf gwerthfawr Hoe am Hwyl i rieni ac ymarferwyr. 
Mae hyn yn adlewyrchu’r sefyllfa ariannol ansicr y mae llawer o deuluoedd 
ynddi. Mae diogeledd ariannol yn gydran allweddol o greu amgylchedd 
dysgu cadarnhaol yn y cartref. 
 

• Roedd ymgysylltu ag amrywiaeth o deuluoedd yn dibynnu ar 
bartneriaethau lleol presennol sefydlog oedd wedi cael eu datblygu dros 
amser; lle’r oedd ymddiriedaeth mewn partneriaid a lle’r oeddent yn cael 
eu cynnwys yn natblygiad gweithredu lleol. Roedd yn dangos, pan oedd 
systemau lleol yn gweithio’n dda gyda’i gilydd, ei fod yn haws i deuluoedd 
gael mynediad i’r cymorth sydd ei angen arnynt.  

 
• Pan oedd adnoddau chwarae a roddwyd yn uniongyrchol gysylltiedig â’r 

cynnig o gymorth, roedd yr elfen hon yn galluogi rhieni i gael dealltwriaeth 
well o bwysigrwydd chwarae a sut mae’n cefnogi addysg gynnar, ac roedd 
yr effaith ar amgylchedd dysgu’r cartref yn fwy.  

 
• Roedd dull yn seiliedig ar gryfder, lle’r oedd sgiliau presennol rhieni’n cael 

eu gwerthfawrogi, yn arbennig o lwyddiannus yn cynyddu hyder a 
galluogrwydd rhieni i gefnogi addysg a datblygiad plant. 

Heriau: 
• Gallai’r prosiect fod wedi elwa ar gyfnodau ymgysylltu hwy gyda 

theuluoedd. Nid oes digon o dystiolaeth i ddod i gasgliadau mewn 

perthynas â’r dull mwyaf effeithiol o weithredu.  

• Roedd baich gweinyddol prosesu grantiau yn feichus i rai partneriaid 

cyflenwi lleol ac nid oedd rhai systemau ariannol wedi eu sefydlu i hwyluso 

derbyn a rhyddhau grantiau. Roedd y llwyfan presennol oedd yn cael ei reoli 

gan Achub y Plant yn cael ei ffafrio ar adegau. 

Ymchwil bellach a datblygiad pellach 

Nid oedd Hoe am Hwyl yn galluogi cymharu mecanweithiau cyflenwi gwahanol yn 

ddibynadwy. Os oedd adnoddau chwarae yn cael eu gosod gyda gwybodaeth am fathau o 

chwarae a datblygiad plant, trwy ddull yn seiliedig ar gryfder a chydag elfen o fodelu, roedd 

mwy o effaith yn cael ei gyflawni. Gallai ymchwil bellach atgyfnerthu’r canfyddiad hwn.  

 

Byddai’n werthfawr archwilio sut i sicrhau yn effeithiol bod gan rieni’r galluogrwydd, y 

cymhellion a’r cyfleoedd angenrheidiol i ymgysylltu â rhyngweithio a gweithgareddau cost 

isel o ddydd i ddydd, a pharhau i’w gwneud gyda’u plentyn y tu hwnt i hyd ymyrraeth sydd 

wedi ei gyfyngu gan amser. Sut gall systemau sy’n cefnogi rhieni yn eu rôl fel addysgwyr 

cyntaf a pwysicaf eu plant werthfawrogi rôl rhieni a phwysigrwydd ymyriadau o ansawdd 

rhwng rhiant a phlentyn? Pa ddulliau cyflenwi sy’n gweithio orau ar draws grwpiau 

gwahanol o deuluoedd? Gallai ymchwil hefyd archwilio ymhellach y ffordd y mae mathau 

penodol o chwarae yn gwella lleferydd, iaith, cyfathrebu; yn ogystal â chanlyniadau 

datblygiad cymdeithasol ac emosiynol mewn plant.  

 

Byddai’n ddiddorol archwilio a allai ymyriadau o hyd gwahanol gael effaith wahanol a mwy 

parhaus o bosibl ar amgylchedd dysgu’r cartref. Yn yr un modd, gallai ymchwil bellach 

sefydlu a yw ymyrraeth grŵp, ymyriadau un i un, neu gyfuniad o’r ddau yn cael effaith 

wahanol. Gallai ailymweld â theuluoedd a phartneriaid prosiect yn y tymor canolig roi 

mewnwelediadau ynghylch a yw’r prosiect wedi cael effaith barhaus ar amgylchedd dysgu 

cartrefi teuluoedd wnaeth gymryd rhan, yn ogystal ag a oes newid ymarfer parhaus wedi 

bod ymysg partneriaid cyflenwi yn cefnogi rhieni gydag addysg gynnar a chwarae eu plant. 

Byddai hyn yn ein galluogi i gael dealltwriaeth well o’r ffordd y gall sefydliadau cym unedol 

ddarparu adnoddau yn gynaliadwy ar gyfer ymyriadau effeithiol sy’n effeithio ar 

amgylchedd dysgu’r cartref, a pha newidiadau systemig fyddai eu hangen i sicrhau darparu 

adnoddau cynaliadwy o’r fath. Mae angen mewnwelediad manylach a dyfnach o hyd o’r 

arferion a’r dulliau sydd yn effeithiol, yn fforddiadwy, ac y gellir eu hailadrodd a’u haddasu 

mewn cyd-destunau cymunedol gwahanol. 

1.  CYFLWYNIAD 

2.1 BETH MAE TYSTIOLAETH BRESENNOL YN DWEUD WRTHYM AM 

EFFAITH TLODI AR GANLYNIADAU PLANT? 

Mae tystiolaeth sylweddol gan arbenigwyr addysg, iechyd, cyfiawnder ac economaidd bod 

sylfaen dda yn y blynyddoedd cynnar yn gwneud gwahaniaeth trwy gydol y glasoed a phan 

yn oedolyn a hyd yn oed yn rhoi dechrau gwell i’r genhedlaeth nesaf.1 Pwysleisiodd 

Adolygiad Marmot bwysigrwydd rhoi’r dechrau gorau mewn bywyd i bob plentyn i leihau 

anghydraddoldebau (iechyd) ar draws cwrs bywyd.2  Mae’r sylfeini ar gyfer pob agwedd ar 

ddatblygiad dynol bron – corfforol, deallusol ac emosiynol – yn cael eu gosod yn ystod 

beichiogrwydd a phlentyndod cynnar, yn arbennig hyd at ail ben-blwydd plentyn. Mae’r hyn 

sy’n digwydd yn ystod y blynyddoedd cynnar hyn yn cael effeithiau gydol oes ar sawl 

agwedd ar iechyd a lles, cyflawniad addysgol a statws economaidd.3 Er bod datblygiad yn 

dechrau yn y groth,4  mae twf galluoedd meddyliol a chorfforol yn datblygu ar gyfradd 

ryfeddol gyda chyfran uchel iawn o ddysgu’n digwydd o enedigaeth hyd at chwech oed. 5  

Mae tystiolaeth o niwrowyddoniaeth wedi dangos bod y blynyddoedd cynnar yn amser pan 

mae ymennydd plentyn yn tyfu ac yn newid yn gyflym. Mae profiadau cynnar yn cael effaith 

bendant ar y ffordd y mae’r ymennydd yn cael ei adeiladu. Caiff y rhain eu hysgogi gan 

gymysgedd o’u profiadau, eu hamgylcheddau a’u genynnau. Bydd plant yn parhau i 

ddatblygu trwy gydol eu plentyndod a phan yn oedolion, ond yn y blynyddoedd cynnar mae 

eu hymennydd yn arbennig o sensitif. Yn ystod y ddwy flynedd gyntaf mae’r ymennydd yn 

dangos gallu anhygoel i amsugno ac addasu i’w amgylchedd, gan dyfu i ryw 83% o’i faint 

llawn ar gyfartaledd erbyn dwy oed,6  a ffurfio cysylltiadau ddwywaith mor gyflym mewn 

 
1 http://www.eif.org.uk/how-do-we-know-early-intervention-works/  (cyrchwyd Chwefror 2023). 
2 Marmot, M., Goldblatt, P., Allen, J. et al. (2010) Fair Society, Healthy Lives: Strategic review of health inequalities in England 
post-2010. Adolygiad Marmot. 
3 https://parentinfantfoundation.org.uk/1001-days/ (cyrchwyd Chwefror 2023). 
4 Posner (2013) Learning-induced neural plasticity of speech processing before birth. Prifysgol Oregon. 
5 Finnegan, J (2016) Lighting up young brains. Achub y Plant. 
6 Knickmeyer RC, Gouttard S, Kang C, Evans D, Wilber K, Smith JK, Hamer RM, Lin W, Gerig G, Gilmore JH (2008). A 
structural MRI study of human brain development from birth to 2 years. J Neurosci. 2008 Tach 19; 28(47):12176-82. 

http://www.eif.org.uk/how-do-we-know-early-intervention-works/
https://parentinfantfoundation.org.uk/1001-days/

ymennydd plentyn ag un oedolyn.  7  Mae’r cysylltiadau hyn yn creu’r rhwydweithiau sydd yn 

helpu i drawsgludo gwybodaeth ar draws yr ymennydd a helpu i ffurfio eu datblygiad.  

Fodd bynnag, mae tlodi yn llethu addysg a datblygiad cynnar trwy roi pwysau eithriadol ar 

rieni, gan ei wneud yn fwy anodd iddynt ddarparu cefnogaeth rhieni o ansawdd ac 

adnoddau sydd eu hangen i wella gallu plant i chwarae a dysgu. Mae hyn yn arwain at fwlch 

addysg gynnar a achosir yn uniongyrchol ac yn anuniongyrchol gan dlodi. Nid oedd un 

mewn pedwar o blant (25%) yng Nghymru o’r cefndiroedd mwyaf difreintiedig yn cyflawni’r 

lefel ddisgwyliedig mewn iaith, llythrennedd a sgiliau cyfathrebu yn saith oed pan gawsant 

eu hasesu yn Saesneg o’i gymharu ag un mewn deg (10%) o blant o gefndiroedd mwy 

breintiedig. Roedd yr ystadegau yn debyg wrth asesu yn Gymraeg: nid oedd 22% o’r 

cefndiroedd mwyaf difreintiedig yn cyflawni’r lefel ddisgwyliedig mewn iaith, llythrennedd 

a sgiliau cyfathrebu yn saith oed o’i gymharu ag 8% o blant o gefndiroedd mwy breintiedig. 8 

Mae’r bwlch addysg gynnar hwn yn cael effaith barhaus ar ganlyniadau plant.  

 

Mae achosion uniongyrchol ac anuniongyrchol lluosog ar gyfer y bwlch addysg gynnar. Heb 

arian am adnoddau chwarae, trafnidiaeth neu weithgareddau, efallai nad yw rhieni’n gallu 

darparu’r amgylchedd ffisegol, yr adnoddau na’r gweithgareddau sy’n hyrwyddo datblygiad 

gorau plant (e.e. tai, dodrefn, deunyddiau chwarae, amrywiaeth o brofiadau y tu allan i’r 

cartref/yn y gymuned) oherwydd cost darparu hyn.9  Efallai eu bod hefyd yn cael anhawster 

i gael mynediad i wasanaethau a chymorth oherwydd y gost sydd yn gysylltiedig. Yn 

anuniongyrchol, mae tlodi’n achosi straen all fynd yn straen gwenwynig i deuluoedd, 

effeithio ar iechyd meddwl rhieni ac achosi gwrthdaro rhwng rhieni sydd yn gallu effeithio 

ar ofal a chyweiriad rhieni tuag at eu plentyn.10 Gall gofynion lluosog ar y rhiant lethu eu 

gallu i ddarparu rhyngweithio ac ymgysylltu cadarnhaol â’u plentyn yn barhaus. Mae’r 

pandemig wedi amharu ar gymaint o rwydweithiau cymdeithasol, gan roi straen 

ychwanegol ar rieni ac achosi ynysu ac unigrwydd.11  

 
7 Stiles J, Jernigan TL (2010). The basics of brain development. Neuropsychol Rev. 2010 Rhag;20(4):327-48. 
8 Achub y Plant (2015) Barod i Ddarllen Cymru. 
9 JRF (2013) Does money affect children’s outcomes? https://www.jrf.org.uk/report/does-money-affect-
children%E2%80%99s-outcomes (cyrchwyd Rhag 2022). 
10 Sefydliad Nuffield: Time for Parents (2022) https://www.nuffieldfoundation.org/wp-content/uploads/2022/05/Time-for-
parents-Nuffield-Foundation.pdf (cyrchwyd Chwef 2023). 
11 Ipsos Mori, The Royal Foundation (2020), State of the Nation: Understanding Attitudes to the Early Years. 
https://royalfoundation.com/wp-content/uploads/2020/11/Ipsos-MORI-SON_report_FINAL_V2.4.pdf (cyrchwyd Chwef 
2023) 

https://www.jrf.org.uk/report/does-money-affect-children%E2%80%99s-outcomes
https://www.jrf.org.uk/report/does-money-affect-children%E2%80%99s-outcomes
https://www.nuffieldfoundation.org/wp-content/uploads/2022/05/Time-for-parents-Nuffield-Foundation.pdf
https://www.nuffieldfoundation.org/wp-content/uploads/2022/05/Time-for-parents-Nuffield-Foundation.pdf
https://royalfoundation.com/wp-content/uploads/2020/11/Ipsos-MORI-SON_report_FINAL_V2.4.pdf

Ceir cysylltiad hefyd rhwng lefel addysg rhieni a’r bwlch addysg gynnar. Er bod rhieni â 

lefelau addysg is â risg uwch o brofi tlodi,12 mae rhai hefyd yn ei chael hi’n fwy anodd 

darparu amrywiaeth a chymhlethdod eang o gyswllt iaith ar gyfer eu plant.  

Gall gwneuthuriad teulu gael effaith hefyd: gall rhieni sengl orfod delio â mwy o ofynion ar 

eu hamser a allai gynyddu lefelau straen. Gallai hyn yn ei dro effeithio ar yr amser sydd ar 

gael i’w dreulio gyda’u plant. Yn yr un modd, efallai fod gan deuluoedd mawr lai o amser i’w 

dreulio ar bob plentyn. 

Gan fod y bwlch addysg gynnar yn cael ei achosi gan dlodi a’i effaith ar fywyd teuluol ac ar 

straen, mae lleihau tlodi yn arbennig mewn teuluoedd â phlant iau yn debygol o gael yr 

effaith fwyaf ar ganlyniadau plant. Mae cefnogi ymgysylltiad rhieni ag addysg gynnar a 

chwarae plant yn ysgogiad allweddol arall ar gyfer newid. Mae ymgysylltiad rhieni yn 

cyfeirio at rieni’n chwarae rôl weithredol yn addysg eu plant: trwy gefnogi a chymell 

meddwl ac addysg eu plant mewn unrhyw gyd-destun neu le – gartref, mewn lleoliadau neu 

yn y gymuned ehangach. Mae hyn yn cynnwys profiadau a gweithgareddau chwareus bob 

dydd, ynghyd â rhoi cymorth emosiynol (cydreoli) ac anogaeth (sgaffaldwaith). Os yw 

rhieni’n darparu amgylchedd sy’n maethu, yn ymatebol ac yn gyfoethog o ran iaith gartref 

gyda llawer o sgyrsiau cyflwyno a dychwelyd (lle mae rhiant a phlentyn yn cymryd tro yn 

rhyngweithio), mae plant yn gwneud yn well, waeth beth yw incwm y teulu. Ymgysylltiad 

rhieni â chwarae, datblygiad a dysgu plant sydd yn cael yr effaith fwyaf ar ganlyniadau 

plant, ac mae’n bwysicach na lefelau addysg mamau nac incwm teulu. Mae’n bwysicach 

felly beth mae rhiant yn ei wneud gyda’u plentyn na phwy ydynt. 13  

Ymweliadau dwys â’r cartref gan weithwyr proffesiynol,14 rhaglenni effeithiol i ymgysylltu 

rhieni,15 a dull newid ymddygiad i gynorthwyo rhieni i ymgysylltu ag addysg eu plant 16 sydd 

orau i gael dylanwad cadarnahol ar amgylchedd dysgu’r cartref ac ymgysylltiad rhieni.  

 
12 https://cpag.org.uk/child-poverty/who-risk-poverty (cyrchwyd Mawrth 2023). 
13 Sylva, K., Melhuish, E.C., Sammons, P., Siraj, I. a Taggart, B. (2004).The Effective Provision of Pre-School Education (EPPE) 
Project: Technical Paper 12 - The Final Report: Effective Pre-School Education. Llundain: DfES / Sefydliad Addysg, Prifysgol 
Llundain. 
14 Evaluation of the Family Nurse Partnership programme: https://fundingawards.nihr.ac.uk/award/11/3002/11#/ (cyrchwyd 
Chwef 2023). 
15 Fel rhaglen Teuluoedd yn Cysylltu Achub y Plant: https://www.savethechildren.org.uk/content/dam/gb/reports/families-
connect/supporting-parents-early-learning-March.pdf (cyrchwyd Chwef 2023). 
16 Fel Stoke Speaks Out: https://www.stokespeaks.org/. 

https://cpag.org.uk/child-poverty/who-risk-poverty
https://fundingawards.nihr.ac.uk/award/11/3002/11#/
https://www.savethechildren.org.uk/content/dam/gb/reports/families-connect/supporting-parents-early-learning-March.pdf
https://www.savethechildren.org.uk/content/dam/gb/reports/families-connect/supporting-parents-early-learning-March.pdf
https://www.stokespeaks.org/

Mae Pennod 3 yn rhoi trosolwg o bwy gymerodd ran yn Hoe am Hwyl a sut cafodd y 

prosiect ei weithredu ym mhob lleoliad. Mae hefyd yn rhoi trosolwg o ddata economaidd -

ddemograffig teuluoedd a gymerodd ran a dadansoddiad o’r prif ffactorau straen a brofwyd 

gan deuluoedd. Dilynir hyn gan bennod 4 sydd yn rhoi trosolwg o’r fethodoleg ar gyfer 

gwerthuso Hoe am Hwyl.  

Mae Pennod 5 yn dadansoddi’r data gwerthuso ansoddol a meintiol. Mae Pennod 5.1 yn 

edrych ar effaith y prosiect ar lefelau straen rhieni a gallu rhieni i gefnogi addysg a 

datblygiad eu plant. Er mwyn deall effaith y prosiect, mae’r bennod hon hefyd yn archwilio 

straenachoswyr rhieni yn fanwl ar ddechrau’r prosiect cyn archwilio’r effaith y mae grant, 

adnoddau chwarae a chymorth gydag addysg gynnar a chwarae wedi ei gael ar rieni a 

phlant. Mae Pennod 5.2 yn archwilio effaith y prosiect ar gyfranogiad ac ymgysylltiad rhieni 

â gweithgareddau ychwanegol wedi eu dylunio i gefnogi addysg a datblygiad plant. Mae hyn 

yn cynnwys effaith ac ymgysylltu rhwng ymarferwyr/gwasanaethau a rhieni, a’r effaith ar  

amgylchedd dysgu’r cartref wedi ei fesur trwy’r amlder y mae rhieni’n cymryd rhan mewn 

gweithgareddau sy’n cefnogi addysg gynnar. Mae Pennod 5.3 yn archwilio’r nodweddion yr 

ystyrir eu bod yn galluogi rhieni i gefnogi addysg gynnar a chwarae eu plant, tra  bod pennod 

5.4 yn edrych ar yr heriau a’r rhwystrau o ran gwneud hyn.  

 

 

 

 

 

 

 

 

 

 

 

 

 

 

 

 



Adroddiad Gwerthuso Hoe am Hwyl  | Tudalen  15 

 

 
 

 

 

2.2 CEFNDIR Y PROSIECT 

Mae Achub y Plant yn gweithio’n ddiflino i ddileu tlodi plant a lleihau’r bwlch dysgu rhwng 

plant sydd yn profi tlodi a’u cyfoedion mwy cefnog. Rydym yn gweithio mewn partneriaeth 

ac yn gwneud lleisiau teuluoedd yn ganolog i’n gwaith. Rydym yn gwerthuso ein gwaith i 

sicrhau y gellir dyblygu dysgu a dylanwadu ar bolisi ac ymarfer.  

Dywed tystiolaeth wrthym fod cryfder amgylchedd dysgu’r cartref yn seiliedig ar ansawdd 

ymgysylltiad rhieni â sylw, diddordebau ac addysg gynnar y plentyn, a’r amcanion a’r 

profiadau ynddo. Rhieni yw’r dylanwad pwysicaf o bell ffordd ar addysg a datblygiad cynnar 

plentyn, a dylid eu gwerthfawrogi, eu parchu, a’u cefnogi i wneud y gwaith pwysig hwn.     

Ffrwynodd cau ysgolion o fis Mawrth 2020 yn ystod y misoedd clo amgylchedd dysgu’r 

cartref a’r amrywiaeth o weithgareddau a phrofiadau y gallai rhieni ymgysylltu â nhw. Mae 

athrawon yn adrodd bod mwy o blant nag erioed yn dechrau’r ysgol gydag oedi o ran 

lleferydd ac iaith yn ogystal â phroblemau cymdeithasol ac emosiynol. Mae Ymwelwyr 

Iechyd hefyd wedi nodi bod llawer o blant yn colli’r cyfle i gael y dechrau gorau mewn 

bywyd oherwydd effaith y pandemig, gyda chostau byw cynyddol, a straenachoswyr lluosog 

yn bwysau trwm ar deuluoedd, wedi ei waethygu gan bwysau ar allu ymweliadau iechyd i 

fodloni’r angen cynyddol.17  Collodd y plant ifancaf gyfleoedd i gymdeithasu, cymryd rhan 

mewn gweithgareddau neu deithiau. Mae arwyddion bod y bwlch cyrhaeddiad yn ehangu o 

ganlyniad i’r pandemig. Mae ffocws ar addysg a datblygiad cynnar plant yn y blynyddoedd 

cynharaf, ac o enedigaeth, bellach yn hanfodol i wrthdroi’r duedd hon a sicrhau bod pob 

plentyn yn cael y dechrau gorau mewn bywyd.   

O ganlyniad pellach i’r pandemig, mae mwy o deuluoedd yn profi caledi ariannol. Mae llawer 

o bobl wedi colli eu swyddi neu wedi canfod eu bod wedi eu llethu gan ddyledion – mae mwy 

o deuluoedd nag erioed yn gorfod hawlio budd-daliadau a dibynnu ar fanciau bwyd. Mae’n 

anodd rhoi’r sylw sydd eu hangen ar blant pan mae cymaint o straenachoswyr eraill i ymdrin 

â nhw ac o ganlyniad mae plant yn colli allan ar y cyfleoedd addysg gynnar pwysig hynny.     

 
17 https://ihv.org.uk/news-and-views/news/health-visitor-survey-finds-that-more-babies-and-young-children-are-missing-
out-on-the-governments-promise-of-the-best-start-in-life/ (cyrchwyd Mawrth 2023). 

https://ihv.org.uk/news-and-views/news/health-visitor-survey-finds-that-more-babies-and-young-children-are-missing-out-on-the-governments-promise-of-the-best-start-in-life/
https://ihv.org.uk/news-and-views/news/health-visitor-survey-finds-that-more-babies-and-young-children-are-missing-out-on-the-governments-promise-of-the-best-start-in-life/

Gwyddom o dystiolaeth y bydd darparu adnoddau yn unig yn cael effaith gyfyngedig oni bai 

bod hynny wedi ei gyfuno â chymorth parhaus i deuluoedd sydd yn datblygu hyder, 

gwybodaeth a sgiliau rheini i  gefnogi addysg gynnar eu plant gartref. Y cefndir hwn yw 

sylfaen y prosiect sydd wedi cael ei ddatblygu yng Nghaerdydd.   

Yng Nghymru, mae cynnig Grant y Blynyddoedd Cynnar Achub y Plant wedi rhoi mynediad i 

deuluoedd â phlant o dan chwech oed i grantiau materol ers 2013. Mae’r rhain yn cefnogi 

eu hanghenion uniongyrchol, gan leddfu rhywfaint o’r pwysau ariannol a heriau byw mewn 

tlodi. Mae sefydliadau partneriaid atgyfeirio cymunedol yn nodi teuluoedd sydd yn profi 

argyfwng ariannol ac yn gwneud cais ar eu rhan am eitemau hanfodol i’r cartref, a/neu 

dalebau manwerthu, ynghyd â phecynnau chwarae sy’n briodol i oed  sydd yn annog rhieni a 

phlant i chwarae gyda’i gilydd i gefnogi addysg a datblygiad cynnar plant, a chyda’r bwriad o 

sicrhau integreiddio’r rhain yn y cartref. Mae Hoe am Hwyl yn ychwanegu at Grantiau’r 

Blynyddoedd Cynnar: roedd yn arbrofi gyda dull cyflenwi mwy uniongyrchol a hyblyg. Ei 

nod hefyd oedd sicrhau bod yr adnoddau chwarae yn cael effaith fwy a mwy cynaliadwy ar 

amgylchedd dysgu’r cartref trwy ddarparu cymorth ychwanegol oedd yn annog, yn gwella 

ac yn galluogi cyfleoedd chwarae tra’n cryfhau dealltwriaeth rhieni hefyd o bwysigrwydd 

chwarae ac addysg gynnar. 

Caerdydd yw un o’r awdurdodau lleol â’r cyfraddau tlodi plant uchaf yng Nghymru, gyda 

dros draean (36%) o blant yn byw islaw’r llinell dlodi. Gwyddom fod tlodi’n rhoi straen 

sylweddol a chronig ar deuluoedd. Mae model straen teulu o dlodi’n ymwneud â’r ffordd y 

mae straen teuluol yn effeithio ar ddatblygiad a chanlyniadau plant. Mae incwm annigonol 

yn golygu bod rhieni’n cael anhawster i dalu am fwyd, tai, dillad, trafnidiaeth a 

gweithgareddau. Gall hyn arwain at bwysau o ganlyniad i ymdopi ag ansicrwydd ariannol, 

ond hefyd ynysu ac allgáu am na all teuluoedd fforddio cymryd rhan mewn gweithgareddau. 

Gallai teuluoedd hefyd brofi teimladau o fod yn wahanol ac yn llai gwerth chweil. Gall y 

straen dirfodol hwn ffrwyno gallu rhieni i ymgysylltu â’u plant, neu gall gael effaith 

negyddol ar ansawdd y berthynas rhwng rhiant a phlentyn yn ogystal ag achosi gwrthdaro 

teuluol. Gall hyn yn ei dro effeithio ar ddatblygiad cymdeithasol ac emosiynol plentyn. 18  

Gall plant hefyd golli allan yn uniongyrchol ar gyfleoedd sydd yn rhoi profiadau newydd, 

cyfoethog iddynt a chefnogi eu datblygiad gydol oes, fel chwarae gyda ffrindiau, cymryd 

 
18 https://www.eif.org.uk/files/pdf/cg-rpc-2-2-family-stress-model.pdf (cyrchwyd 21/2/2023). Conger et al.: Family Stress 
Model, 2002. 

https://www.eif.org.uk/files/pdf/cg-rpc-2-2-family-stress-model.pdf

rhan mewn diddordebau, gweithgareddau ffurfiol neu fynd ar wyliau. Yn yr hird ymor, mae 

tystiolaeth dda o gysylltiad rhwng tlodi teuluol a pherfformiad ysgol gwaeth, sydd yn gallu 

ei wneud yn fwy anodd i blant ddianc rhag cylch tlodi.19  

Mae plant yn gwneud orau pan fydd ganddynt amgylchedd cartref sefydlog, hapus, cefnogol 

a chyfoethog, ond nid yw hynny’n hawdd pan mae rhieni’n cael anhawster i ddarparu’r pryd 

nesaf, i gadw eu cartrefi’n gynnes neu efallai eu bod yn poeni ble mae eu plant yn mynd i 

gysgu. Pan fydd rhieni o dan lai o straen ac yn meddu ar y wybodaeth, y sgiliau a’r h yder i 

ddarparu’r math o berthynas sydd ei angen ar blant yn y blynyddoedd cynnar, mae gan hyn 

botensial sylweddol i leihau’r ffordd y mae tlodi’n gostwng cyfleoedd bywyd plant.  

 

 

 

 

 

 

 

 

 

 

 

 

 

 

 

 

 

 
19 https://www.humiliationstudies.org/documents/AhmedPovertyFamilyStressParenting.pdf (cyrchwyd Chwef 2023). 

https://www.humiliationstudies.org/documents/AhmedPovertyFamilyStressParenting.pdf

2.2.1 Cynnig Prosiect Hoe am Hwyl 

Mae prosiect Hoe am Hwyl yn gwerthuso’r gwahaniaeth y gellir ei wneud os byddwn yn 

lleddfu argyfwng ariannol uniongyrchol mewn cartref teuluol, yna darparu cyfnod o 

gymorth parhaus i deuluoedd sydd yn gwella galluogrwydd rhieni i ddarparu ymyriadau, 

profiadau a gweithgareddau o ansawdd gyda’u babanod a’u plant ifanc. Gweithiodd Achub y 

Plant Cymru gyda phedwar sefydliad yng Nghaerdydd i brofi a fyddai derbyn grant i 

leddfu’r straen ariannol yn y cartref, ynghyd â set o adnoddau chwarae sy’n briodol i oed ac 

ymyrraeth â chymorth gydag ymarferydd teulu, yn gwneud gwahaniaeth i allu rhiant i 

gefnogi datblygiad cynnar eu plant. Derbyniodd pob teulu grant o £400, naill ai trwy 

dalebau neu trwy brynu eitemau a nodwyd gan y teulu. Roedd y grant yn cynnwys £350 a 

gwerth £50 o adnoddau addysgol. Yn wahanol i gynllun Grant y Blynyddoedd Cynnar, 

trosglwyddwyd y grant yn syth i bartneriaid cyflenwi lleol er mwyn rhoi hyblygwrydd 

ychwanegol o ran y ffordd yr oedd yr arian yn cael ei ddosbarthu i deuluoedd. Yn yr un 

modd, yn lle defnyddio pecynnau chwarae oddi ar y silff, roedd y cyllid a ddyrannwyd ar 

gyfer adnoddau chwarae yn rhoi mwy o hyblygrwydd a dewis. Ategwyd y grant gan raglen i 

gefnogi rhieni gydag addysg a datblygiad cynnar eu plentyn trwy chwarae.  

2.3 SUT GWNAETH Y PARTNERIAID CYFLENWI GWAHANOL 

WEITHREDU HOE AM HWYL? 

Dechreuodd y prosiect Hoe am Hwyl ym mis Chwefror 2022. Roedd rhai elfennau o’r prosiect wedi 

eu gosod, ond roedd gan bartneriaid cyflenwi lleol rywfaint o hyblygrwydd yn ei weithredu oedd yn 

sicrhau y byddai’n cyd-fynd â’u ffyrdd presennol o weithio: Roedd gwerth y grant, darpariaeth 

adnoddau chwarae, a chymorth i rieni wella chwarae, dysgu a datblygiad eu plant yn nodweddion 

sefydlog. Defnyddiodd rhai partneriaid cyflenwi y grant i brynu eitemau ar gyfer teuluoedd, tra bod 

eraill yn rhoi talebau. Darparwyd talebau naill ai fel taliad untro neu mewn rhandaliadau wythnosol . 

Roedd gweithgareddau chwarae ar adegau yn gysylltiedig â’r gweithgaredd cymorth ac yn cael eu 

dosbarthu er mwyn gallu ailadrodd y gweithgaredd gartref; roedd eraill yn trafod gyda r hieni pa 

eitemau chwarae oedd eu hangen; neu roedd y rhieni’n dewis o gatalog teganau heb drafodaeth o’r 

ffordd y gallai adnoddau chwarae gefnogi addysg gynnar. Roedd y partneriaid cyflenwi hefyd yn 

rhydd i ddylunio’r gweithgaredd cymorth i rieni mewn ffyrdd oedd yn cyd-fynd â’u ffordd nhw o 

weithio. Roedd y gweithgareddau’n amrywio o waith grŵp i ymweliadau cartref un i un. 

Ymgysylltodd partneriaid gwahanol ddemograffeg wahanol, a'r meini prawf cyffredin oedd bod 

teuluoedd oedd yn cael eu recriwtio i’r prosiect yn profi caledi ariannol. 

 

2.3.1 Pwy oedd y partneriaid cyflenwi lleol? 

 

Home Start Cymru, Tîm Ardal Caerdydd  

Mae Home Start Cymru yn sefydliad sydd wedi ymrwymo i hyrwyddo lles teuluoedd â 

phlant ifanc. Mae Home Start Cymru yn cynnig cyfeillgarwch, cymorth emosiynol a chyngor 

ymarferol yng nghartrefi teuluoedd sydd yn cael anawsterau yn ymdopi â rhianta am 

amrywiaeth o resymau. Gallai’r rhain gynnwys iechyd meddwl gwael, rheoli ymddygiad 

heriol plant, anabledd, cam-drin domestig, ynysu neu diffyg hunan-barch. Maent yn 

gweithio gyda theuluoedd â phlant ifanc ar draws pob ardal o Gaerdydd ac ar draws 

amrywiaeth eang o gymunedau. Derbynnir atgyfeiriadau o nifer o lwybrau fel trwy 

Weithiwr Gofal Iechyd Proffesiynol, Gofal cymdeithasol a thrwy’r Tîm Cymorth 

Cynnar. Mae Home Start yn rhoi cymorth ymarferol ac emosiynol i deuluoedd â phlentyn 

ifanc. Mae’r cymorth yn seiliedig ar anghenion y teulu ar y pryd . 

Ar gyfer Hoe am Hwyl, nododd y staff deuluoedd fyddai’n elwa ar gymorth ariannol a 

gweithio gyda phum teulu am chwe wythnos ar sail un i un yn y cartref teuluol. Nododd y 

teuluoedd eitemau yr oedd angen eu prynu trwy’r prosiect gyda chymorth gan staff, oedd 

hefyd yn cynnwys adnoddau chwarae. Yn ystod yr ymweliadau, modelodd staff chwarae ac 

ymgysylltu â phlant ifanc gan ddefnyddio adnoddau y gallai fod gan deuluoedd yn barod yn 

y cartref neu trwy ddefnyddio’r adnoddau chwarae newydd. Dewisodd y teuluoedd hefyd 

sut i dderbyn y grant, naill ai trwy’r staff yn prynu eitemau penodol oedd eu hangen yn y 

cartref, neu trwy dalebau archfarchnad. 

 

Oasis Caerdydd 

Mae Oasis Caerdydd yn cefnogi ffoaduriaid a cheiswyr lloches sydd yn byw yng 

Nghaerdydd a De Cymru. Trwy helpu i ddatblygu sgiliau iaith, diwylliannol, a sgiliau’n 

ymwneud â swyddi, eu gobaith yw gweld teuluoedd ac unigolion yn integreiddio’n llawn i 

fywyd yn eu cymunedau, gan gael annibyniaeth lawn a datblygu dyfodol i’w hunain yn y DU. 

Maent yn darparu cyfleuster galw heibio yn ogystal â gwasanaeth cymorth un i un ar gyfer 

gwybodaeth ymarferol. Maent hefyd yn cyfeirio i asiantaeth arall ac yn helpu ceiswyr 

lloches a ffoaduriaid i ffeindio’u ffordd yn gyffredinol mewn bywyd yn y DU a lleihau ynysu 

a straen. 

 

Gwahoddwyd teuluoedd oedd yn gorfod goroesi ar gymorth ariannol bach iawn sy’n ei 

wneud yn anodd darparu adnoddau addysgol a theganau ar gyfer eu plant. Estynnodd Oasis 

allan hefyd i deuluoedd oedd mewn perygl o gael eu hynysu, a lle gallai rhaglen â mwy o 

strwythur fod o fudd. Cefnogodd y staff chwe rhiant i ddewis adnoddau chwarae wedi eu 

teilwra i anghenion eu plant. Rhoddwyd talebau yn ystod wythnosau 2 a 6 o’r ymyrraeth 

chwe wythnos. Darparodd Oasis gymorth ymarferol i wario’r talebau. Trafodwyd 

adnoddau chwarae gyda rhieni yn ystod sesiynau grŵp oedd yn modelu, yn arddangos ac 

yn annog chwarae, tra bod gwaith achos 1-1 yn sicrhau gostyngiad mewn straenachoswyr 

oedd yn effeithio ar bob teulu ac atgyfeirio priodol i sefydliadau eraill lle’r oedd angen. 

Cynhaliwyd sesiynau chwarae mewn lleoliadau gwahanol oedd yn cynnwys gwybodaeth am 

gyfleoedd chwarae eraill yn y gymuned. 

ACE- Gweithredu yng Nghaerau a Threlái 

Mae ACE yn elusen datblygiad cymunedol sydd yn berchen i breswylwyr Trelái a Chaerau 

yng Ngorllewin Caerdydd ac yn cael ei redeg ganddynt. Sefydlwyd ACE i ddatblygu a 

chyflenwi amrywiaeth o brosiectau a gweithgareddau gwahanol i adfywio a gwella 

cymunedau Trelái a Chaerau. Ei nod yw dod â’r gymuned ynghyd, cefnogi grwpiau 

cymunedol, rheoli a datblygu prosiectau lleol a chanfod ffyrdd o adfywio’r gymuned leol, 

gan ddefnyddio dull yn seiliedig ar asedau. Mae ACE yn cefnogi teuluoedd sy’n gweithio ar 

incwm isel sydd â llai o fynediad i gymorth na theuluoedd sydd allan o waith, ond allai fod yn 

cael anawsterau ariannol neu fyddai’n elwa ar fathau eraill o gymorth.  

 

Dewisodd y tîm deuluoedd oedd eisoes yn cael mynediad i’w darpariaeth pantri ac felly’n 

profi tlodi bwyd. Atgyfeiriwyd rhai teuluoedd gan ysgolion yr oedd gan ACE berthynas â 

nhw yn barod. Estynnodd ACE allan i 8 o deuluoedd gydag un teulu yn tynnu allan ar ôl y 

sesiwn gyntaf. Nid oedd gan y teuluoedd unrhyw ymgysylltiad parhaus blaenorol ag ACE, 

felly roedd Hoe am Hwyl yn eu galluogi i ymgysylltu â theuluoedd nad oeddent wedi 

gweithio gyda nhw o’r blaen. Rhoddwyd talebau mewn rhandaliadau wythnosol. 

Datblygodd yr ymarferydd 6 sesiwn thema wythnosol ar fathau gwahanol o chwarae, 

gan ystyred diddordebau a dewisiadau plant a theuluoedd . Rhoddodd y sesiwn gyntaf 

gyfle i ddod i adnabod yr holl deuluoedd a deall pa fath o weithgareddau chwarae yr oedd 

pob plentyn yn eu mwynhau er mwyn gallu teilwra’r sesiynau i diddordebau plant. 

Dyluniodd a chrëodd teuluoedd fag cynfas mawr ar gyfer derbyn adnoddau chwarae 

wythnosol. Roedd adnoddau chwarae yn isel o ran cost, yn benagored ac fe wnaeth y 

sesiynau gydgrynhoi syniadau am y ffordd y gellid eu defnyddio. Roedd y sesiynau thema yn 

cynnwys chwarae yn yr awyr agored, coginio, sgiliau echddygol manwl, a chwarae 

dychmygol. Ym mhob sesiwn, darparwyd adnoddau chwarae perthnasol a’u rhoi mewn bag 

cynfas er mwyn gallu ailadrodd y gweithgareddau gartref. Anogwyd y rhieni i rannu, addasu 

ac ymestyn syniadau chwarae, oedd yn annog dysgu cyfoedion ac yn gwerthfawrogi 

syniadau rhieni. Cynhaliwyd sesiynau mewn canolfannau gwahanol a defnyddiwyd 

lleoliadau i gynyddu gwybodaeth leol ac annog ymgysylltu y tu hwnt i’r prosiect.  

Gwasanaethau Rhianta Caerdydd – Gwasanaeth Dan Arweiniad Seicoleg Rhieni a Mwy 

Mae Gwasanaethau Rhianta Caerdydd yn gweithio mewn partneriaeth â theuluoedd i wella 

hyder a sgiliau rhianta, cryfhau perthnasoedd, helpu rhieni i deimlo’n fwy abl i gefnogi 

datblygiad eu plentyn, a meithrin lles a chadernid. Mae Rhieni a Mwy yn wasanaeth dan 

arweiniad seicoleg sydd yn cynnig ymyriadau personol wedi eu llywio gan seicoleg yn y 

cartref a’r gymuned i deuluoedd a phlant ar draws Caerdydd hyd at 4 oed 11 mis. Mae 

teuluoedd yn cael eu hatgyfeirio i’r gwasanaeth oherwydd pryderon ymlyniad a perthynas, 

neu ymddygiadol a/neu ddatblygiadol. Mae Rhieni a Mwy yn gweithio gyda theulu dros 

gyfnod o 10-12 wythnos ac yn cytuno ar dargedau newid, yn ymwneud â’r tri maes uchod 

sy’n gorgyffwrdd, gyda’r teulu.  

 

Ar gyfer Hoe am Hwyl, roedd Rhieni a Mwy yn gallu cefnogi deg o deuluoedd y nodwyd eu 

bod yn cael anawsterau ariannol neu ar fin mynd mewn i ddyledion, a lle’r oedd y brwydrau 

ariannol hyn yn rhwystr i’r rhyngweithio a’r berthynas rhwng y rhiant a’r plentyn. 

Cyflwynodd Rhieni a Mwy gymorth rhianta un i un wythnosol i deuluoedd oedd wedi eu 

recriwtio ar y prosiect trwy’r ymyriadau rhianta personol hyn wedi eu llywio gan seicoleg, 

yn y cartref neu mewn lleoliad cymunedol. Yn ystod yr ymweliad cyntaf â’r teulu (Ymweliad 

Asesu Cychwynnol), daeth Seicolegydd Addysgol Arbenigol ac Ymarferydd Rhianta i 

adnabod y teulu er mwyn datblygu dealltwriaeth o’r teulu a pha newidiadau yr oeddent 

eisiau gweithio arnynt. Ar ôl yr ymweliad, gweithiodd y Seicolegydd Addysgol a’r 

Ymarferydd Rhianta gyda’i gilydd i ffurfio darn o waith pwrpasol oedd yn unigryw i 

gryfderau ac anghenion y teulu. Gwnaed ymweliadau wythnosol, bob un am ryw awr. Roedd 

y darn gwaith yn parhau i gael ei oruchwylio’n glinigol gan y Seicolegydd Addysgol. Ar 

ddiwedd yr ymyrraeth, ysgrifennwyd gofnod o’r cyfranogiad a’i roi i’r teulu.  

2.  METHODOLEG GWERTHUSO 

Ym mis Chwefror 2022, arweiniodd NESTA Cymru ac Achub y Plant Cymru broses gyda 

phartneriaid cyflenwi yng Nghaerdydd i ddatblygu’r prosiect a’i werthusiad. Datblygwyd y 

cynllun gwerthuso gan NESTA Cymru gyda rhai diwygiadau dilynol yn cael eu gwneud gan 

Achub y Plant Cymru, cyn adolygu’r rhain gyda phartneriaid lleol. Cafodd y cynllun 

gwerthuso terfynol ei rannu gyda phartneriaid gyda chanllawiau clir i sicrhau dilysrwydd.  

Cafwyd grantiau ac ymgysylltu cefnogol gyda rhieni yn ystod haf 2022, gydag elfennau ôl-

ymyrraeth yn digwydd o fis Medi.  

Ceisiodd y gwerthusiad ateb y cwestiynau trosfwaol canlynol:  

1. Ar gyfer rhieni / gofalwyr sydd yn byw mewn tlodi yng Nghymru, beth yw’r 

effaith ymddangosiadol y mae derbyn grantiau ariannol untro bach gydag 

adnoddau dysgu sy’n briodol i oed, yn ogystal â chymorth ychwanegol gan 

bartneriaid yn ei gael ar: 

• Lefelau straen 

• Gallu i gefnogi addysg a datblygiad eu plant 

2. Beth yw effaith ymddangosiadol derbyn grant a’r cymorth ychwanegol sydd yn 

cael ei gynnig yn yr ymyrraeth ar gyfranogiad rhiant / gofalwr mewn 

gweithgareddau ymgysylltu ychwanegol sydd wedi cael eu dylunio i gefnogi 

addysg a datblygiad eu plant?  

3. Pa nodweddion o weithgareddau ymgysylltu a chymorth i rieni/ gofalwyr a 
theuluoedd sydd yn ymddangos yn fwy effeithiol yn galluogi rhieni / gofalwyr i 
gefnogi addysg a datblygiad plant?  

  

Defnyddiwyd yr offerynnau canlynol i fesur newidiadau: 

• Ffurflen ymgysylltu oedd yn darparu data cymdeithasol-ddemograffig a gwybodaeth 

am effaith pwysau ariannol a rhesymau dros gymryd rhan 

• Arolwg cyn ac ôl-ymyrraeth, dull cymysg yn cael ei gwblhau gan rieni (lefelau straen 

rhieni, amgylchedd dysgu gartref, ymgysylltu â gwasanaethau eraill)  

• Cyfweliadau ansoddol rhieni 

• Cyfweliadau ansoddol ymarferwyr 

Cwblhawyd yr arolwg cyn ac ôl-ymyrraeth gan rieni gyda chymorth gan staff y partner 

cyflenwi. Mae potensial am ragfarn gan fod yr holiadur wedi ei gwblhau gyda chymorth 

ymarferwyr fyddai â budd yn llwyddiant y prosiect, er iddynt gael cyfarwyddyd ynghylch 

lleihau rhagfarn o’r fath. 

Cwblhaodd 28 o rieni holiaduron cyn-ymyrraeth. O’r rhain, cwblhaodd 25 o rieni 

holiaduron ôl-ymyrraeth hefyd. Mae’r nifer yma yn ddigon uchel i gael hyder cymharol yn 

nilysrwydd y canfyddiadau yn ymwneud â theuluoedd oedd yn cymryd rhan . Nid yw’r 

niferoedd yn caniatáu dilysrwydd allanol a chyffredinoli’r canfyddiadau i lefelau 

poblogaeth. Gwnaed ymgais i ddarparu ffyrdd gwahanol o ddadansoddi’r data presennol er 

mwyn sicrhau bod tueddiadau yn gyson, ac i gwestiynu ymatebion nad oeddent yn dilyn y 

duedd gyffredinol. 

Cafodd chwe rhiant a phedwar ymarferydd o bob un o’r pedwar prosiect gymerodd ran 

gyfweliad gyda ffocws penodol ar archwilio pa nodweddion o’r gweithgareddau ymgysyl ltu 

a’r ymyriadau cymorth oedd fwyaf effeithiol. Mae astudiaethau achos yn deillio o’r 

cyfweliadau manwl hyn gyda rhieni. Cynhaliwyd cyfweliadau rhieni mewn person gan yr un 

staff o Achub y Plant Cymru ar gyfer holl gyfweliadau’r rhieni, gydag aelod o staf f o’r 

sefydliad partner yn bresennol. Roedd hyn yn lleihau’r potensial am ragfarn a allai arwain o 

rieni’n ceisio plesio’r ymarferydd oedd wedi eu cefnogi. Roedd potensial o hyd am ragfarn 

cadarnhaol oherwydd cysylltiad Achub y Plant Cymru â llwyddiant y prosiect.  

Canolbwyntiodd y cyfweliadau gydag ymarferwyr ar eu safbwyntiau ar effaith Hoe am 

Hwyl a’r nodweddion yr oeddent o’r farn eu bod fwyaf neu leiaf effeithiol. Cynhaliwyd y 

rhain trwy alwad fideo gan staff Achub y Plant nad oedd â rhan uniongyrchol neu berthynas 

uniongyrchol â sefydliadau partner, er mwyn lleihau’r tebygolrwydd o ragfarn. Fodd 

bynnag, mae rhagfarn gadarnhaol yn dal yn bosibl oherwydd y cysylltiad y gallai fod gan 

bartneriaid cyflenwi â llwyddiant y prosiect, ac i gynnal perthynas barhaus ag Achub y 

Plant. 

Dilynodd pob cyfweliad yr un amserlen gyfweld.  

Adolygwyd dyluniad yr ymchwil gan bwyllgor moeseg Achub y Plant a chafwyd 

cymeradwyaeth ganddo.  

Mam a phlentyn wnaeth gymryd rhan  
Ffotograffydd: Ruth McDonald  

4. DADANSODDIAD  

Oherwydd y gwahaniaeth o ran gweithredu yn ogystal â’r sefyllfa benodol yr oedd rhai 

rhieni ynddi ar ddechrau’r prosiect, mae rhywfaint o le am amrywiad yng nghanlyniadau’r 

gwerthusiad ar draws sefydliadau ac unigolion.  

4.1 PWY GYMERODD RAN? 
Cymerodd 28 o rieni ran yn Hoe am Hwyl ar draws pedwar sefydliad cymunedol gwahanol. 

Ymgysylltodd ACE saith, Home Start pump, Oasis chwech, a Rhieni a Mwy ddeg o rieni.  

Mae’r data cymdeithasol-ddemograffig yn amlygu bod y prosiect wedi cyrraedd 

amrywiaeth eang o ddemograffeg sydd yn unol â’r dystiolaeth bod rhai mathau o deuluoedd 

â mwy o risg o brofi tlodi. 

Roedd gan 42% o’r teuluoedd a gymerodd ran o leiaf un person ag anabledd ar eu haelwyd, 

roedd gan 34% o deuluoedd o leiaf un rhiant ag anabledd, ac roedd gan 15% o deuluoedd o 

leiaf un plentyn ag anabledd. 

 

Roedd bron dwy ran o dair o’r teuluoedd oedd yn cymryd rhan yn byw mewn tai 

cymdeithasol (62%), roedd 19% yn rhentu’n breifat ac roedd 11% mewn llety dros dro, tra 

bod 8% yn byw mewn tai perchen-feddiannydd. 

O’r 28 o gyfranogwyr, roedd 25 yn famau a thri yn dadau. Roedd 18 o’r cyfranogwyr yn ben 

ar aelwyd rhiant sengl, gydag 8 o’r cyfranogwyr yn rhan o aelwyd dau riant. Roedd gan y 

teuluoedd rhwng un a saith plentyn. Roedd gan 85% o’r teuluoedd oedd yn cymryd rhan dri 

neu fwy o blant, sydd yn dangos bod maint teulu yn cael effaith anghymesur ar brofi 

anawsterau ariannol.   

Roedd dwy ran o dair o’r teuluoedd oedd yn cymryd rhan yn derbyn Credyd Cynhwysol, 

gyda 4% ychwanegol yn derbyn credydau treth. Roedd 19% o’r teuluoedd yn derbyn 

Cymorth Cenedlaethol Ceiswyr Lloches (NASS), ac nid oedd gan 8% hawl i unrhyw gyllid 

cyhoeddus (NRPF). 

Roedd y rhan fwyaf o’r cyfranogwyr yn rhieni neu’n ofalwyr amser llawn (68%), roedd 

chwarter arall o’r cyfranogwyr yn gweithio’n rhan-amser ac nid oedd nifer fach yn gallu 

gweithio oherwydd anabledd. Fodd bynnag, mae’r data hwn ond yn cyfleu sefyllfa’r rhiant a 

gwblhaodd yr holiadur.  

Roedd y rhan fwyaf o’r cyfranogwyr o ethnigrwydd Gwyn gyda chynrychiolaeth uwchlaw’r 

cyfartaledd o ethnigrwydd arall. Mae hyn yn rhannol am fod teuluoedd BAME â mwy o risg 

o brofi tlodi,20 ond hefyd am fod un partner cyflenwi ond yn gweithio gyda theuluoedd sydd 

yn geiswyr lloches ac yn ffoaduriaid. 

 

 

 
20 Gweler CPAG: 46% o blant o deuluoedd lleiafrifoedd ethnig yn profi tlodi o’u cymharu â 26% o blant mewn teuluoedd 
Gwyn. https://cpag.org.uk/child-poverty/who-risk-poverty (cyrchwyd Chwefror 2023). 

https://cpag.org.uk/child-poverty/who-risk-poverty

4.1.1 Ar beth wnaeth teuluoedd wario’r grant?  

Nododd rhieni eu bod wedi gwario’r grant ar fwyd yn bennaf ac mewn archfarchnadoedd 

oedd yn darparu dewis o fwyd, hanfodion eraill, a dillad. Gwariodd llawer ef ar ddillad gaeaf 

cynnes ar gyfer eu plant. Defnyddiodd rhai rhieni ef i dalu am gost anrhegion Nadolig i’w 

plant, neu i wella amgylchedd cartref eu plant. Prynwyd eitemau fel bwrdd ar gyfer 

gweithgareddau chwarae neu ddillad gwely plant hefyd, yn ogystal â gwisg a chyflenwadau 

ysgol.  

Nododd y rhieni fod y talebau archfarchnad yn rhoi mwy o ddewis iddynt o’i gymharu â 

banciau bwyd, tra’n eu galluogi hefyd i brynu cynnyrch ffres a rhoi rhai dewisiadau bwyd i’w 

plant hefyd.  

  

 

 

 Nododd ymarferwyr hefyd fod y talebau yn ddefnyddiol am eu bod yn rhoi hyblygrwydd, ac yn 

bodloni anghenion gwirioneddol a gwahanol teuluoedd unigol. 

 

 

Adlewyrchodd ymarferwyr hefyd y ffordd yr oedd rhieni’n 

teimlo bod ymddiriedaeth yddynt trwy gael talebau. 

Roeddent yn gallu cyllidebu yn unol â’u hanghenion eu 

hunain. Roedd y system talebau’n cael ei gwerthfawrogi 

gan ymarferwyr a rhieni fel ei gilydd am ei bod yn rhoi 

ychwanegiad penodol i’w hincwm: 

“Nid bwyd tun yn unig ydyw, dyna’r unig beth yr oeddech yn ei gael o’r 
banc bwyd […]  

Mae angen pethau ffres a chewynnau arnaf.” 
(Rhiant) 

 

"Mae’r rhieni wedi gwerthfawrogi gallu dewis yn seiliedig ar y sefyllfa honno ac roedd 
yn eithaf gwahanol i bob teulu. Felly rwy’n credu ei fod yn fantais.”  

(Ymarferydd) 
 

 
"Dywedodd un o fy nheulu 
ei fod yn braf cael talebau 

achos os byddai’n arian, 
mae’n tueddu i gael ei 

lyncu yn eu banciau neu yn 
y gorddrafft." 
(Ymarferydd)  

Agwedd ariannol Hoe am Hwyl oedd bwysicaf i 

rieni ac ymarferwyr. Mae’n amlwg o’r 

dewisiadau gwario bod y grant yn bodloni 

anghenion a bylchau uniongyrchol oedd yn 

achosi lefelau straen sylweddol fydd yn cael eu 

harchwilio’n fanylach. Nid oes unrhyw 

dystiolaeth glir a oedd taliad ‘untro’ neu 

randaliadau yn well. Fodd bynnag, ymddengys 

bod rhandaliadau yn cynyddu dibyniaeth ar yr 

incwm ychwanegol hwn. 

 

 

Roedd yr elfen o grant ar gyfer adnoddau chwarae yn cael ei werthfawrogi. Roedd rhieni’n 

gwerthfawrogi bod ganddyn nhw a’u plant ddewis wrth eu dethol. Prynodd un partner 

cyflenwi adnoddau cost isel ar gyfer pob sesiwn gymorth oedd yn cael eu rhoi fel rhodd 

gydag elfen o syndod ac yn cyd-fynd â dewisiadau plant. 

 

 

 

 

 

 

 

 

 

 
“Pe byddai’n arian, byddai mwy na 

thebyg yn mynd i mewn i fy nghyfrif. 
Ac yna byddai mwy na thebyg yn 

cael ei wario ar bethau fel biliau nwy 
a thrydan neu rywbeth. Os yw’n 

dalebau, rwy’n credu bod hynny’n 
braf am ei fod yn gwneud i chi ei 

wario ar bethau ar gyfer [y plant] 
sydd eu hangen arnynt." 

(Rhiant) 

4.2 EFFAITH YMDDANGOSIADOL AR LEFELAU STRAEN RHIENI A 

GALLU RHIENI I GEFNOGI ADDYSG A DATBLYGIAD EU PLANT 

4.2.1 Beth oedd yn anodd i rieni ar ddechrau’r prosiect? 

I ddeall effaith prosiect Hoe am Hwyl yn llawn, mae’n hanfodol edrych ar y sefyllfaoedd 

unigol yr oedd teuluoedd ynddynt pan oeddent yn ymgysylltu â’r prosiect. Mae’r data 

meintiol o’r ffurflen ymgysylltu yn dangos bod teuluoedd yn profi pwysau ariannol 

sylweddol, a llethol ar adegau, oedd yn cael effaith uniongyrchol ar eu gallu i roi profiadau 

plentyndod arferol i’w plant. 

Roedd pob teulu ond un yn cael anhawster i fforddio hanfodion sylfaenol bywyd teuluoedd 

yn cynnwys gweithgareddau fyddai’n cefnogi addysg a datblygiad cynnar plant. O’r 25 o 

deuluoedd a atebodd y cwestiwn hwn, roedd 21 yn cael anhawster yn mynd â’u plentyn 

allan am y dydd, roedd 18 yn cael anhawster gyda biliau’r aelwyd neu fwyd ar gyfer y teulu, 

roedd 16 yn cael anhawster yn darparu dillad digonol, ac nid oedd saith yn gallu fforddio 

gwahodd ffrind draw i chwarae. Roedd 85% syfrdanol o rieni’n cael anhawster yn fforddio 

tri neu fwy o’r hanfodion teuluol sylfaenol hyn. 

 

Mae effaith straen ariannol o’r fath yn sylweddol: Rhoddodd cyfweliadau rhieni 

fewnwelediad dyfnach i hyn. 

Er bod amgylchiadau unigol yn unigryw, roedd 

rhai elfennau cyffredin oedd yn effeithio ar sawl 

teulu. Mae iechyd meddwl a chorfforol yn 

effeithio’n uniongyrchol ar gyllid teuluol. Yn ei 

dro, mae straen ariannol yn cael effaith 

negyddol ar iechyd meddwl a chorfforol:  

 

 

 

 

 

 

 

Roedd rhai teuluoedd wedi profi trawma wnaeth effeithio ar eu hiechyd meddwl yn 
benodol: 

 

 

 

 

 

 

 

“Roedd y fflat mor llaith, ac roedd fy 
mhlentyn yn mynd yn sâl iawn […] 

roedd fy mhlentyn un oed yn yr ysbyty 
â bronchiolitis, ac yna cafodd yr un bach 

[y salwch].” 
(Rhiant) 

 

“Roeddwn i ffwrdd o’r gwaith oherwydd cyflwr 
meddyliol fy ngwraig, rydym wedi bod yn mynd trwy 

gyfnod anodd ers i’r babi gael ei eni.” 
(Rhiant) 

 

“Rwyf newydd ddechrau gwneud diwrnod 
ychwanegol yn y gwaith nawr, sydd yn lladd fy 

nghorff.  Ond yn ariannol, mae’n rhaid i mi." 
(Rhiant) 

 

"Dychmygwch eich bod gartref nawr ac mae popeth yn dda. Yn sydyn mae popeth 
wedi newid. Aethoch i wlad arall, […] nid oes gennych arian, nid oes gennych gartref. 

Nid oes gennych unrhyw un ac rydych yn fedrus […] fel unrhyw berson arall. […] Es i at 
y meddyg teulu am fy mod yn colli fy ngwallt ar fy ngwyneb oherwydd straen ac 

anobaith ac nid wyf yn gallu cysgu oherwydd gorbryder.”  
(Rhiant) 

 I eraill, mae’r stigma a’r cywilydd a ddaw yn sgil tlodi wedi cael effaith sylweddol ar lefelau 

straen:  

 

I lawer, nid yw cost eitemau hanfodol yn fforddiadwy. Mae hyn yn ymestyn i dalu morgais 

presennol lle mae cyfraddau morgeisi wedi cynyddu, trafnidiaeth i fynd i’r coleg neu 

ddarparu ar gyfer anghenion meddygol plentyn, a bwyd: 

 

 

 

 

  

 

 

 

 

Mae cost gofal plant hefyd yn cyfrannu at hanfodol ddim yn fforddiadwy. Mae peidio cael 

mynediad i ofal plant fforddiadwy yn rhwystr penodol i famau sydd eisiau cynyddu incwm 

eu teulu trwy weithio ond yn methu fforddio gwneud:  

 

 

“Pan oedd yn rhaid i mi ddefnyddio’r banc bwyd am y tro cyntaf roeddwn yn beichio 
crio am fod gennyf gymaint o embaras. […] Rwyf bob amser wedi bod yn annibynnol, 

wedi prynu fy nhŷ fy hun. […] Roedd yn ergyd fawr i fy malchder. […] Dwi’n methu 
credu’r peth; dydw i ddim yn eistedd ar fy mhen-ôl, rwy’n gweithio! Rwyf wedi 

gweithio’n galed! Ac mae’n rhaid i mi fynd i fanc bwyd […] mae’n ofnadwy!” 
(Rhiant) 
(Parent) 

 
“Dipyn o’r amser roeddwn yn ceisio 

mynd trwy gerdded sydd yn awr 
neu ar feic weithiau." 

(Rhiant)  
 

 
Roedd gennym [apwyntiad iechyd 

plentyn]. Ac roedd yn rhaid i ni gael 
Uber […]. Ac roedd yn £14 yno ac yn ôl 
felly ar un diwrnod, gwariais £28 dim 

ond i fynd ag ef [yn ôl] i’r ysgol am awr." 
(Rhiant) 

 
“Wnes i ddim dod y pythefnos 

diwethaf am nad oeddwn yn gallu 
talu pum punt.” 

(Rhiant) 
 

“Mae gofal plant yn fy llorio. Mae [fy holl arian] yn mynd ar ofal 
plant." 

(Rhiant) 

Nid oes sicrwydd o fynediad i ofal meithrin fforddiadwy chwaith ac mae’n “loteri cod post” 

sydd yn gwneud cynllunio i ddychwelyd i’r gwaith yn arbennig o anodd.  

Mae tai yn achos straen arall gydag effaith uniongyrchol ar iechyd a’r gallu i gefnogi addysg 

gynnar plant. Mae llawer o deuluoedd yn profi llety dros dro mewn gwestai heb 

gyfleusterau, tai llaith, a gorboblogi. 

 

Mae ansicrwydd tai dros dro yn arwain at 

raddfa sylweddol o ansicrwydd ac mae’n cadw 

teuluoedd mewn limbo, allan o waith ar adegau. 

Mae’r ffordd y caiff tai cymdeithasol eu dyrannu 

hefyd yn arwain naill ai at orboblogi (byw gyda 

rhieni) neu lety dros dro (os yn cyflwyno’n 

ddigartref i gael eich cartrefu) heb unrhyw 

ddewis er mwyn sicrhau parhad o ran ysgolion 

ar gyfer plant: 

 

Nododd teuluoedd ffoaduriaid yn benodol nad oedd ganddynt hawl i weithio a bod y 

cyfyngiad ar eu hincwm o ganlyniad yn arwain at ynysu a theimlad o beidio gallu darpar u ar 

gyfer eu teulu. Mae gosod yr atalfa hon ar hunaneffeithiolrwydd yn cael effaith ddifrifol ar 

iechyd meddwl teuluoedd sydd eisoes wedi dioddef trawma. 

 

 
 

“Roeddem yn byw mewn fflat un 
ystafell wely oedd yn llaith iawn.” 

(Rhiant) 
 

“Fe wnaethom fyw mewn ystafell fach 
mewn gwesty am bedwar mis gydag un 
ystafell heb unrhyw gyfleusterau heb 
unrhyw goginio, heb dŷ bach. Roedd 

popeth y tu allan.” 
 (Rhiant)  

 

 
“Nid ydym yn gwybod ble rydym yn mynd i fynd nesaf. Rydym yn mynd i newid ysgol 

cyn bo hir; ni wnaethom newid yr ysgol o’r hen ardal i’r ardal hon […]  nid ydym yn 
gwybod pa mor hir bydd yn cymryd, blwyddyn neu ddwy efallai." 

(Rhiant) 

“Fe wnaethom symud i mewn gyda fy 
mam ac roedd fy mam a fy nhad a’m 

chwaer yn byw yno’n barod.  
Roeddem i gyd mewn un ystafell wely. 

Roedd angen dod o hyd i rywle. Nid 
oedd y cyngor yn fodlon ein rhoi 

mewn tŷ oni bai fy mod yn mynd i 
hostel, ac nid oeddwn eisiau gwneud 

hynny.” 
(Rhieni) 

Nodwyd ymhellach bod ymddygiad heriol plant a gofynion sawl plentyn yn achosi straen 

sylweddol ac yn cael effaith negyddol ar allu i chwarae a threulio amser gyda’ch plentyn:  

 

Teimlwyd hyn yn benodol gan deuluoedd mawr, oedd wedi eu gorgynrychioli ym mhrosiect 

Hoe am Hwyl. 

 

 

 

 

 

 

 

 

 

 

 

 

 

 

 

 

 

 

“Rydych yn ceisio dal i fyny drwy’r amser â’r pethau sylfaenol fel bwydo a newid   
[…]. Felly rydych yn teimlo, pan fyddwch ar fin eistedd i lawr i geisio chwarae 

gyda nhw, mae angen newid cewyn rhywun.” 
 (Rhiant) 

 

“Mae’n anodd iawn pan nad oes gennych hawl i weithio ac nid oes gennych unrhyw incwm 
[…] Ni allaf brynu’r credyd ar gyfer y ffôn symudol. Felly nawr nid wyf yn gallu galw hyd yn 
oed. […] Nid ydych yn gallu prynu’r bwyd y mae [y plant] ei eisiau. […] A’n dioddefaint. Mae 
iselder a gorbryder yno drwy’r amser [..], roeddwn yn teimlo fy mod yn gadael fy nheulu i 

lawr. Fi oedd y dyn oedd yn gweithio ac fe wnes i bopeth yr oeddwn yn gallu i wella’r 
sefyllfa, ond methais. Felly mwy na thebyg dyma pam y gwnaeth hi [ei blentyn] fynd yn sâl." 

(Rhiant) 

Plentyn wnaeth gymryd rhan 
  Ffotograffydd: Ruth McDonald 

4.2.2 Beth oedd effaith Hoe am Hwyl ar rieni? 

Yn y cyfweliadau ansoddol rhannodd rhieni eu penderfynoldeb i wneud eu gorau glas dros 

eu plant, er gwaethaf yr amgylchiadau anodd yr oeddent wedi eu profi. Fodd bynnag, mae 

rhieni yn ymwybodol iawn bod eu hamgylchiadau yn gwneud hyn yn anodd ac mae bod yn 

ymwybodol iawn o hyn yn ychwanegu eto at lefelau straen rhieni.  

 

Mae’r adran hon yn archwilio pa effaith gafodd y 

prosiect ar lefelau straen rhieni, hyder rhieni a’r 

ffordd yr hwylusodd ostyngiad mewn ynysu a 

mwy o gysylltedd/iechyd perthynol. 

 

Beth oedd yr effaith ar lefel straen rhieni? 

Cafodd gwahaniaethau mewn lefelau straen eu mesur yn feintiol trwy’r holiaduron cyn ac 

ar ôl, cwestiynau adran 1, yn ogystal ag yn ansoddol mewn cyfweliadau gyda rhieni ac 

ymarferwyr. Mesurodd yr holiadur lefelau straen canfyddedig yn benodol. Cafodd 76% o’r 

cyfranogwyr (n=25) ostyngiad mewn lefelau straen, gydag 20% yn cofnodi dim newid ac un 

cyfranogwr (=4%) yn profi cynnydd yn lefel y straen. Mae’r ymateb ansoddol gan y rhiant a 

adroddodd gynnydd mewn lefel straen yn dangos bod eu hatebion yn ymwneud â’u 

profiadau ar ddechrau’r prosiect yn hytrach na lefel straen bresennol, o bosibl oherwydd 

materion iaith/cyfieithu. Ar gyfer un o’r rhieni wnaeth ddim cofnodi gostyngiad mewn 

lefelau straen, esbonnir hyn gan newid mewn amgylchiadau y tu hwnt i reolaeth y prosiect.  

 

76%

20%

4%

Stress levels

decrease in stress levels no change increase in stress levels

“Rydym yn ceisio gwneud beth 
bynnag y gallwn dros ein plant. […] 
Rwyf bob amser eisiau iddi wybod 

bod ei mam bob amser wedi gwneud 
ei gorau glas […] fel nad oedd yn 

mynd heb bethau.” 
(Rhiant) 

Mae gwybodaeth ansoddol yn dangos bod y grant ei hun wedi gwneud gwahaniaeth i lefel 

straen, am ei fod wedi lleddfu pwysau ariannol ar adegau o straen.  

 

Fodd bynnag, mae cydnabyddiaeth hefyd y gall grant wedi ei gyfyngu gan amser ond 

ddarparu rhyddhad dros dro o amgylchiadau ariannol ansicr, ac na ellir datrys rhai 

straenachoswyr gydag arian. 

Roedd rhywfaint o bryder, pan oedd y grant yn cael ei roi fel taliadau wythnosol rheolaidd, 

ei fod yn creu rhywfaint o ddibyniaeth ar incwm ychwanegol. Nododd un rhiant ei bod yn 

“gweld eisiau’r arian” nawr bod y prosiect wedi dod i ben. Ond, ceisiodd pob partner 

cyflenwi leddfu hyn trwy gael strategaeth ymadael glir ac atgoffa rhieni o gyfnod 

cyfyngedig y prosiect. 

Cofnodwyd y gwelliant cyfartalog mwyaf yn ôl cwestiwn unigol ar lefelau straen cyffredinol 

(“Pa mor aml ydych chi wedi teimlo o dan straen?”) a theimlad o hunaneffeithiolrwydd (“Pa 

mor aml ydych chi wedi teimlo bod pethau yn mynd eich ffordd chi?”). Cofnodwyd y newid 

cyfartalog isaf mewn perthynas â gallu treulio amser gwerthfawr gyda’u plentyn. Fodd 

bynnag, roedd sgorau’r arolwg cyn yr ymyrraeth yn uwch nag ar gyfer cwestiynau eraill yn 

yr adran hon, gyda’r sgôr cyfartalog uchaf yn gyffredinol yn yr adran hon o’r ôl -arolwg.  

 

 

 

“Roedd y talebau yn ddefnyddiol iawn, 
roeddwn yn gallu prynu pethau na 

fyddwn byth wedi gallu eu prynu ar 
gyfer fy mhlant, yn arbennig dillad 

newydd.” 
(Rhiant) 

“Rwy’n teimlo’n llawer gwell nawr fy 
mod wedi gallu dodrefnu fy nghartref 
ac mae gan [fy mhlentyn] ystafell wely 

braf.” 
(Rhiant) 

 

“Mae bywyd yn ymddangos ychydig yn haws nawr bod gan y 
plant deganau ac mae gennyf rewgell ar gyfer coginio.” 

(Rhiant) 

"Pan gyrhaeddais gyntaf, roeddwn wyth 
mis yn feichiog. Pan ddes i yma, roeddwn 
yn isel iawn. Yn feddyliol, nid oeddwn yn 
dda, roeddwn yn anhapus iawn. Oni bai 

am Oasis, nid wyf yn gwybod ble byddwn 
wedi bod – maent wdi gwneud tipyn o 

ran fy nghefnogi i, yn feddyliol yn ogystal 
â hyn, ac maent wedi fy helpu i wneud 

cais am gymaint o bethau ar gyfer y babi 
newydd-anedig am nad oedd gen i 

unrhyw beth." (Rhiant) 

 
 

"Gallu, fel, mynd allan? A, chi’n gwybod, 
gweld pobl eraill hefyd?  

Dydw i ddim yn cael llawer o gyfle i fynd 
allan." 

(Rhiant) 
 

“Rwy’n cymysgu â mamau eraill a 
rhieni eraill sydd wedi eu dadleoli 

sydd yn beth gwych i’w wneud." 
(Rhiant) 

 

 

Yn y cyfweliadau, esboniodd rhieni sut 

roedd y grant a’r cymorth wedi lleihau eu 

lefelau straen. Roedd cymorth oedd yn 

mynd i’r afael ag anghenion unigol 

penodol mewn ffordd holistaidd yn cael ei 

ystyried yn arbennig o ddefnyddiol: 

 

 

 

Beth oedd yr effaith ar gyfalaf cymdeithasol, cysylltedd, hyder a hunaneffeithiolrwydd 

rhieni? 

Mae effaith ar gysylltedd teuluoedd yn arbennig o berthnasol am ei fod yn datblygu iechyd 

perthynol trwy gyfalaf cymdeithasol sydd yn gallu gwrthweithio effaith tlodi. Mae hyn yn 

cwmpasu cyfleoedd am gymorth cyfoedion, bod yn ymwybodol o gyfleoedd lleol a’u 

defnyddio ond hefyd teimlo’n fwy hyderus i fynd trwy’r system. Gall hyn helpu i chwalu 

rhwystrau presennol o ran mynediad ar gyfer newid parhaus.  

Roedd rhieni’n amlwg yn gwerthfawrogi agwedd gymdeithasol y prosiect a’i fod yn eu 

cysylltu â rhieni eraill a gweithgareddau a chymorth oedd ar gael yn lleol . Roedd yn ei 

wneud yn fwy tebygol iddynt gael mynediad i leoedd ac ymgysylltu â chynigion cymorth gan 

wasanaethau.  

"Oherwydd [hyn], rydym yn gwybod am y lle newydd. [Cyn hyn], nid oeddwn yn 
gwybod bod lle chwarae […] nid oeddwn yn sylweddoli bod gymaint â hynny o help ar 

gael." 
(Rhiant) 

 

"Roeddwn yn arfer teimlo, o, dylwn fod yn gwneud mwy […]. Ond pan rydym wedi 
gwneud y gwaith gyda’r [gweithiwr cymorth]. [...]roedd yn gwneud i mi deimlo’n 

llawer mwy hyderus ac yn well o ran fy rhianta." 
(Rhiant) 

 

 

Gall y gostyngiad yma mewn ynysu gael effaith gadarnhaol ar lefelau straen ac iechyd 

meddwl rhieni. Galluogodd y prosiect rieni i gysylltu ag eraill mewn sefyllfaoedd tebyg i’w 

rhai nhw, sydd yn gallu dod yn ffynhonnell cymorth cyfoedion parhaus sydd yn cael ei 

gynnal y tu hwnt i linell amser y prosiect. Mae arwyddion bod hyn yn arbennig o 

ddefnyddiol lle’r oedd rhieni â phrofiadau tebyg (fel cael eu dadleoli, mewn tlodi gwaith, yn 

aros am ddiagnosis ar gyfer eu plantyn) yn dod ynghyd.  

Datblygodd y prosiect wybodaeth leol a hyder yn cael mynediad i leoedd a gwasanaethau 

nad oedd yn cael eu defnyddio cyn hynny. Disgrifiodd un rhiant sut yr oedd bellach yn 

ymwybodol o’r cymorth sydd ar gael yn lleol yr oedd nawr yn gallu ei ddefnyddio pan oedd 

ei angen:  

Datblygodd un rhiant ddiddordeb dwfn mewn datblygiad plant a chael mynediad i gwrs 

addysg oedolion ar y pwnc, tra bod rhiant arall wedi cael cymorth i ymuno â chwrs coleg. 

Roedd gan rieni fwy o ymwybyddiaeth o gyfleoedd ac yn fwy tebygol o dderbyn y rhain.  

Nododd ymarferwyr a rhieni gynnydd mewn hyder rhianta. Teimlwyd hyn yn arbennig lle’r 

oedd ymarferwyr yn defnyddio dull yn seiliedig ar gryfder oedd yn datblygu ymyriadau 

presennol rhwng rhiant a phlentyn:  

 

Gyda’r hyder cynyddol hwn, esboniodd rhiant sut roeddent yn teimlo’n fwy tawel eu 

meddwl ac yn fwy adlewyrchol, fel eu bod nawr yn mwynhau chwarae gyda’u plentyn yn fwy 

ac yn gallu gweld pethau’n well o safbwynt eu plentyn. Mae nawr yn teimlo “fy mod yn 

gwneud yn iawn” fel rhiant. 

Mam a phlentyn wnaeth gymryd rhan  
Ffotograffydd: Ruth McDonald  

Astudiaeth Achos 

Mae Mya* (enw wedi ei newid) yn rhiant sengl ifanc i ddau o blant pedair a dwy oed. Mae gan ei 

phlentyn hŷn gyflwr ar y sbectrwm awtistig. Mae’r ferch iau yn aros am asesiad ar hyn o bryd gydag 

amheuaeth o ASC neu ADHD ac oedi o ran iaith. Mae Mya yn derbyn Credyd Cynhwysol a Lwfans 

Byw i’r Anabl. Am ei bod yn gofalu am ei phlant, gall ond ystyried dychwelyd i’r gwaith unwaith bydd 

y ddau blentyn mewn addysg amser llawn.  

Mae Mya a’i dau blentyn yn byw mewn eiddo rhentu preifat. Cyn hyn, roedd yn rhaid iddi aros gyda’i 

rhieni a’i chwaer a bu’n rhaid iddi ymdopi mewn un ystafell wely gyda’r ddau blentyn. Nid oedd yn 

gallu gwneud cais am dŷ cyngor oni bai ei bod yn gwneud ei hun yn ddigartref ac aros mewn hostel 

ond nid oedd eisiau gwneud hynny gyda dau o blant bach. Dyma pam y dewisodd rentu’n breifat.  

Mae anghenion ei phlant yn gofyn am fynychu llawer o apwyntiadau gyda theithio sydd yn gostus ac 

yn cymryd amser. Mae’n gobeithio dysgu gyrru i leihau ei chostau trafnidiaeth. Mae’n mynychu 

grŵp cymorth cyfoedion i rieni sydd yn aros am ddiagnosis neu y mae gan eu plant oedi 

datblygiadol: y ‘one group’ ac mae hefyd wedi mynychu’r grŵp EPAT. 

Gwariodd y grant ar fwyd, dillad a siopa Nadolig er mwyn gallu fforddio’r cynnydd mewn prisiau 

ynni yn y gaeaf. Mae Mya yn defnyddio llyfr cyllido i gadw ar ben ei gwariant. Gall feintioli faint mae 

costau byw cyffredinol wedi cynyddu: mae ei siopa bwyd pythefnosol wedi cynyddu o £80 i £140 a’i 

bil ynni o £160 i £240. 

Ar ddechrau’r prosiect, roedd yn cael anhawster gydag ymddygiad ei mab: “Roedd yn cicio ac roedd 

y ffordd yr oedd yn cyfathrebu yn dechrau mynd ychydig yn gorfforol. Ac roeddwn yn dechrau poeni 

na fyddwn yn gallu ymdopi ag ef.” Cafodd ei rhyngweithio gyda’i phlant ei recordio ar fideo a’i 

adolygu. Cafodd ei synnu bod ymyriadau cadarnhaol yr oedd eisoes wedi ymgymryd â nhw wedi 

cael eu nodi: “Weithiau ni fyddwn yn chwarae gyda nhw. Ond byddwn yn cymryd rhywbeth bach ac 

yn eistedd i lawr, yn yr un ystafell â nhw, nid yn rhyngweithio gyda nhw ac roeddwn yn arfer teimlo 

y dylwn fod yn gwneud mwy.”  

Mae ymdrin ag ymddygiad heriol yn llai o straen iddi nawr. Yn lle amau ei hun, mae’n gallu derbyn 

ymddygiad heriol yn well, fel cyfathrebu, a pheidio â gadael iddo ei llethu. Helpodd y grŵp cymorth 

cyfoedion ar gyfer rhieni mewn sefyllfa debyg i’w un hi iddi sylweddoli nad oedd ar ei phen ei hun a 

bod ei phrofiadau yn ddilys ac yn normal. Roedd yn gwerthfawrogi natur anffurfiol Rhieni a Mwy.  

“Roedd bron fel cael ffrind draw am baned a chael gwyntyllu neu gael sgwrs. Ac maent yn meddwl 

am syniadau allai helpu.” Roedd yn teimlo bod y dull yma’n wahanol i wasanaethau eraill sydd yn 

gallu teimlo’n fwy ffurfiol. Yn Rhieni a Mwy, roedd yn teimlo eu bod wedi archwilio syniadau gyda’i 

gilydd.  

 

Mae Mya yn teimlo’n fwy hyderus yn chwarae gyda’i phlant ar ôl cymryd rhan yn Hoe am Hwyl. 

“Gwnaeth i mi deimlo’n llawer mwy hyderus ac yn well o ran fy rhianta wedyn. […] Mae oherwydd yr 

hyder hwnnw ac mae’n haws ymdrin ag ymddygiad penodol.” Mae’n cael pleser yn gwylio ei phlant 

yn chwarae: “Mae’n ddoniol gweld ble mae ei meddwl hi yn mynd a beth fyddai’n ei wneud gyda’r 

pethau y mae’n chwarae gyda nhw […] Byddai’n gwneud ei gêm ei hun allan ohono a byddai hynny’n 

ddoniol iawn. Ac yna byddwn yn chwarae’r gêm ac yn gweld sut byddai’n ymateb.”  Mae hefyd yn 

teimlo ei bod yn rhiant mwy tawel ei meddwl nawr:  

 

“Mae llai o ymddygiad heriol am fy mod yn delio gydag ef yn y ffordd y dylwn wneud. Nawr fy mod 

yn hyderus gydag ef,[…] mae’r ymddygiad yn haws i’w drin yn fy meddwl i ac yna […] mae’n mynd i 

lawr yn gynt. […] Rwy’n teimlo’n llawer mwy tawel fy meddwl gyda’r ymddygiadau sy’n ymddangos 

yn heriol am fy mod yn gwybod nad ydynt yn ei wneud ar bwrpas neu i fy ngwylltio. Gallaf gael saib 

os oes angen, ac rwy’n gwybod eu bod yn gwneud hyn am reswm felly rwy’n ceisio canfod y 

rheswm.” 

 

Mae’n teimlo y gallai llawer o rieni fod mewn sefyllfa debyg a gallent elwa ar y cymorth a 

dderbyniodd:  

 

“Pan maent yn teimlo fel ‘efallai nad wyf yn gwneud digon’ neu ‘Does gen i ddim o’r arian i gael y 

peth penodol hwn fyddai o gymorth i fy mhlentyn.’ Pe byddent [wedi cymryd rhan yn Hoe am 

Hwyl] rwy’n credu y byddai yn agor eu llygaid ychydig. Byddent yn meddwl [eu bod] yn gwneud 

yn iawn mewn gwirionedd.”  

 

Sylweddolodd nad yw rhianta da yn ymwneud â phrynu teganau drud i blant, ond y gall 

rhyngweithio syml o ddydd i ddydd gefnogi eu datblygiad yn effeithiol. 

Mae fy merch yn teimlo’n hapus iawn 
pan mae hi yma. Mae wedi elwa tipyn o 

ddod yma, o ran cymdeithasu gyda 
babanod eraill, Roedd yn arfer bod yn 

eithaf diflas […] ond nawr […] mae’n 
hapus iawn pan rydym wedi gorffen 

gyda’r amser y mae’n ei dreulio yma.” 
(Rhiant) 

 

“Dechreuais ddod â’n merch yma i dreulio rhywfaint o amser gyda phlant eraill yr un 
oed â hi […] roedd hi eisiau ymuno â gweddill y plant, dyna pa mor hapus oedd hi." 

(Rhiant) 
 

“Rydym wedi bod yn mynd i 
sesiwn campfa […] oherwydd ni 

fyddwn wedi gallu ei wneud ar fy 
mhen fy hun […] mae wedi bod 

yn anhygoel ac mae wedi 
gwneud gwahaniaeth enfawr, ac 

maent yn ei fwynhau yn fawr.” 
(Rhiant) 

4.2.3 Beth oedd yr effaith ar blant a’u haddysg gynnar a’u chwarae?  

Rhoddodd y cyfweliadau wybodaeth ansoddol hefyd ar effaith y prosiect ar addysg gynnar 

plant, fel y gwelwyd trwy newidiadau i ddatblygiad cymdeithasol ac emosiynol a chwarae.  

Mae’r adran hon yn edrych yn uniongyrchol ar yr effaith a adroddwyd ar blant, ac mae’r 

adran ddilynol yn archwilio newidiadau i amgylchedd dysgu’r cartref yn fwy cyffredinol.  

 

Roedd rhieni’n gwerthfawrogi’r cysylltiadau 

cymdeithasol yr oedden nhw a’u plant yn 

gallu eu gwneud, yn arbennig am fod y gofod 

hwn wedi cael ei atal yn sylweddol yn ystod y 

pandemig. Pan gafodd ymyriadau grŵp eu 

cynnal, gwelsant effaith gadarnhaol ar eu 

plant mewn perthynas â rhyngweithio gyda 

phlant ac oedolion eraill:  

  

I riant plant lluosog, rhoddodd y cymorth help 

ymarferol oedd yn galluogi ei phlant i gymryd rhan 

mewn gweithgareddau na fyddai, ar ei phen ei hun, 

wedi gallu eu mynychu gyda nhw. 

 

 

Nododd rhiant arall bod y berthynas rhwng ei phlant wedi gwella diolch i’r sesiynau 

cymorth gafodd eu cynnig: “Maent [nawr] yn fodlon chwarae gyda’i gilydd, sydd ddim yn 

arferol.” 

Mae’n gwybod sut i chwarae nawr oherwydd pan ddaeth ei phlentyn cyntaf, 
oherwydd COVID dwi’n credu, nid oedd wedi cael llawer o ryngweithio gyda phlant 

eraill […]. Ac yna dwi’n cofio yn y sesiwn olaf […] dywedodd, edrychwch, mae’n 
chwarae [Roedd yn] canolbwyntio am lawer hirach nad oeddem wedi gweld erioed 

o’r blaen.” 
(Ymarferydd) 

 

Mae wedi datblygu’r berthynas [gyda] Dad am ei fod eisiau bod yn rhan o’r hyn yr 
oedd dad yn ei wneud. Ond fe wnaeth roi ei set arddio ei hun […] iddo, fe wnaeth 

ddatblygu’r cysylltiad a’r berthynas.” 
 (Ymarferydd) 

Ategodd ymarferwyr hyn a chanfod bod datblygiad cymdeithasol plant yn arbennig wedi 

gwella oherwydd y profiad o chwarae gyda phlant eraill:  

 

Sylwodd ymarferydd arall fod y berthynas rhwng rhiant a phlentyn wedi gwella trwy 

ddarparu adnoddau chwarae yr oeddent eu dau yn eu hoffi, a’u bod nawr yn mwynhau 

treulio mwy o amser gyda’i gilydd: 

76%

8%

16%

Activities that support early 
learning

more frequent no change less frequent

4.3 EFFAITH YMDDANGOSIADOL AR GYFRANOGIAD RHIANT MEWN 

GWEITHGAREDDAU YCHWANEGOL WEDI EU DYLUNIO I GEFNOGI 

ADDYSG A DATBLYGIAD PLANT 
Nod Hoe am Hwyl oedd cynyddu amlder ac amrywiaeth y gweithgareddau y mae rhieni’n 

ymgysylltu â nhw gyda’u plant sy’n cefnogi addysg a datblygiad cynnar plant. Mae hyn yn 

cynnwys darllen gyda phlentyn, canu, chwarae gyda llythrennau a rhifau, paentio a thynnu 

llun, ond mae hefyd yn cynnwys mynd â phlant i weld ffrindiau, teulu, i lyfrgelloedd neu 

amgueddfeydd. Cafodd y newid mewn amlder ei fesur yn ansoddol trwy’r cyn ac ôl -

arolygon, ac mewn cyfweliadau ansoddol. 

 

4.3.1 Beth oedd yr effaith ar weithgareddau rhieni sy’n cefnogi addysg gynnar plant?  

Mae’r data meintiol yn dangos bod dros 

dri chwarter (75%) y rhieni wnaeth 

gymryd rhan yn ymgysylltu â mwy o 

weithgareddau sy’n cefnogi addysg eu 

plant ar ôl y prosiect na chyn hynny. 

Adroddodd rhai rhieni dim newid neu 

wneud gweithgareddau gyda’u plentyn 

yn llai aml. 

Ar gyfer y pedwar rhiant a adroddodd 

ostyngiad mewn amlder, roedd gan dri 

sgôr arbennig o uchel yn y cyn-arolwg ac 

mae un yn nodi newid ansylweddol.  

Roedd pob un o’r tri rhiant â sgôr llinell sylfaen anarferol o uchel yn newydd i’r wlad a gallai 

eu sgôr fod wedi cael ei ddylanwadu gan rwystrau iaith neu heb yr ymddiriedaeth eto i 

gwblhau arolwg yn onest ym mhresenoldeb ymarferwyr cefnogol/cyfieithwyr 

Rwyf yn gwybod bod un o’r teuluoedd lle 
nad oeddwn wedi gweld y rhiant yn chwarae 
gyda’r plentyn erioed mewn gwirionedd, a’r 

rhan fwyaf o’r amser byddai’r plentyn yn 
eistedd ar ei ffôn. Yn y sesiynau fe wnaeth y 
rhiant ddechrau chwarae gyda’r plentyn ac 

rwy’n credu bod y ddau yn mwynhau hynny. 
Fy ngobaith yw bod y profiadau hynny wedi 

eu hannog i wneud mwy o hynny gartref 
hefyd." 

(Ymarferydd) 

"Mae’n gwybod sut i chwarae nawr oherwydd pan ddaeth ei phlentyn cyntaf, 
oherwydd COVID dwi’n credu, nid oedd wedi cael llawer o ryngweithio gyda phlant 

eraill […]. Ac yna dwi’n cofio yn y sesiwn olaf […] dywedodd, edrychwch, mae’n 
chwarae [Roedd yn] canolbwyntio am lawer hirach nad oeddem wedi gweld erioed 

o’r blaen.” 
(Ymarferydd) 

 

Y cynnydd cyfartalog mwyaf yn amlder gweithgareddau rhwng rhiant a phlentyn sy’n 

cefnogi addysg gynnar oedd darllen a rhannu straeon, gwneud gweithgareddau crefft gyda’i 

gilydd, ymweld ag amgueddfeydd a llyfrgelloedd, ac ymweld â pherthnasau a ffrindiau. 

Cofnodwyd y cynnydd cyfartalog isaf ar gyfer chwarae gyda rhifau neu siapiau, defnyddio’r 

cyfrifiadur/llechen gyda’i gilydd, a chwarae  gemau tu fewn gyda’i gilydd. Fodd bynnag, er 

bod y cynnydd cyfartalog mewn amlder yn is, roedd yn dal yn bresennol ar draws pob 

cwestiwn. 

Cefnogwyd hyn gan gyfweliadau 

ansoddol. Er bod rhai ymarferwyr yn 

ochelgar am eu bod yn teimlo ei fod yn 

anodd barnu newidiadau sydd yn 

digwydd y tu allan i’r lleoliad cymorth, 

ac yn amharod i ofyn i rieni yn 

uniongyrchol, nodwyd hefyd rai 

newidiadau cadarnhaol a arsylwyd: 

Nododd ymarferydd arall bod “newid mewn meddylfryd yn ymwneud â’r adnoddau 

chwarae.” Roedd yn teimlo bod sylweddoliad nad oedd yn rhaid i deganau fod yn eitemau 

drud, ond y gallai chwarae ddigwydd gydag eitemau bob dydd oedd ar gael yn y cartref, a 

dealltwriaeth ddyfnach o werth mathau gwahanol o chwarae. Nododd ymarferydd arall fod 

gan blentyn fwy o ddiddordeb nawr mewn chwarae, ac roedd y rhiant wrth eu bodd ac 

arweiniodd at gylch rhinweddol o fwy o weithgareddau chwarae.   

“Mae wedi lleddfu ei phryderon i allu eistedd a gwenu a rhyngweithio gyda’i phlant am 
fod yr ychydig bach o arian hwnnw wedi cymryd y pwysau i ffwrdd, a hyd yn oed os yw 

hynny am wythnos yn unig." 
(Ymarferydd) 

Rhoddodd y cyfle] i allu meddwl am rywbeth ar wahân i boeni.  
A’r plant a’r chwarae yw hynny."  

(Ymarferydd)  
 

Nid oeddent yn gallu dim ond bod gyda’u plentyn ar yr adeg benodol honno am fod 
ganddynt lawer o bethau eraill yn mynd ymlaen yn y cefndir. Felly rwyf yn bendant 
yn meddwl bod [y grant] wedi leddfu hynny. Yr eiliad y cafodd y grant, roeddech yn 

gallu gweld y rhyddhad llwyr." 
(Ymarferydd) 

 

" Nid wyf yn meddwl y byddem wedi gwneud 
diwrnod allan mor fawr â hynny oni bai bod [y 

prosiect] wedi dweud wrthym amdano." (Rhiant) 

 

Roedd pob ymarferydd bron yn teimlo bod y gostyngiad mewn straen, diolch i’r cyfuniad o 

gymorth ariannol a chymorth ymarferol/emosiynol y mae Hoe am Hwyl yn eu cynnig, wedi 

creu gofod lle’r oedd rhieni’n fwy galluog i fod ar gael ar gyfer eu plant a mwynhau 

rhyngweithio â nhw: 

 

 

 

Adroddodd un rhiant fod y cyfeirio i weithgareddau teuluol eraill trwy Hoe am Hwyl wedi 

bod yn gyfrwng cymryd rhan mewn gweithgareddau teuluol yn ystod yr haf:  

“Nid oes gan bob grŵp chwarae orsafoedd gyda phob math o gelf a chrefft gwahanol, 
roedd hynny’n braf.” 

(Rhiant) 

 

Nododd rhieni bod ganddynt nawr fwy o syniadau ynghylch sut i chwarae gyda’u plentyn a’u 

bod nawr yn chwarae mwy. Yn ystod y prosiect, roedd rhieni’n gwerthfawrogi bod ganddynt 

gyfleoedd arbennig ac anarferol i chwarae a phrofiadau yr oedd eu plant yn eu mwynhau: 

“Maent wrth eu bodd eu bod wedi gweld neidr am y tro cyntaf” ac roeddent yn 

gwerthfawrogi ymdrech y partneriaid cyflenwi i ddarparu cyfleoedd chwarae cyfoethog 

trwy’r prosiect: 

Astudiaeth Achos 

Mae Siân* (enw wedi newid) yn rhiant sengl ag un plentyn. Mae’n gweithio yn y GIG fel cynorthwy-ydd 

gofal iechyd ar ôl newid gyrfa o fod yn weithiwr gofal plant. Mae ei merch dwy oed yn mynd at ofalwr 

plant. Cafodd ei geni ar ddechrau’r cyfnod clo ac roedd yn rhaid i Siân ymdopi â genedigaeth 

drawmatig, ynysu oherwydd y cyfnod clo a mynychu’r brifysgol yn rhithiol. Cafodd hyn i gyd effaith ar 

ei hiechyd meddwl. Ar ben hyn daeth trafferthion ariannol. “Bob man yr oeddwn yn troi roeddwn yn 

bwrw wal” 

Mae wedi gorfod cynyddu ei horiau trwy wneud diwrnod ychwanegol oherwydd y cynnydd mewn 

costau byw. Mae ei thaliadau morgais wedi cynyddu gyda’r cyfraddau llog uchaf. Mae’n teimlo nad 

oedd ganddi ddewis ond cynyddu ei horiau gwaith er bod yr enillion ariannol yn fach iawn: “[mae’r 

diwrnod ychwanegol yn y gwaith] yn lladd fy nghorff. Ond yn ariannol mae’n rhaid i mi, er fy mod yn 

mynd i gael fy nhrethu a bydd arian yn cael ei dynnu i ffwrdd [ar gyfer y gofalwr plant] – Mae gofal 

plant yn fy llorio.” 

Mae Siân yn awyddus i’w merch dreulio amser gyda phlant eraill ond mae hi hefyd angen gofal plant i 

gyd-fynd â’i horiau gwaith. Mae’n gobeithio bydd ei merch yn mynd i’r dosbarth meithrin cyn hir, 

fyddai’n lleihau cost gofal plant. Ond er gwaethaf gwneud cais i’w merch fynd i ddosbarth meithrin 

Cymraeg gerllaw, roedd yn aflwyddiannus. Mae bellach wedi gwneud cais i ysgol wahanol ond mae’n 

disgwyl gorfod gwneud cais bob tymor yn y gobaith y bydd yn cael lle yn y dosbarth meithrin. Unwaith 

bydd ei merch yn yr ysgol, mae Siân yn gobeithio datblygu ei gyrfa a’i nod yw bod yn fydwraig. 

Rhannodd Siân yr embaras y teimlodd pan oedd yn gorfod defnyddio banc bwyd am y tro cyntaf: 

“Pan oedd yn rhaid i mi ddefnyddio’r banc bwyd am y tro cyntaf roeddwn yn beichio crio am fod gennyf 

gymaint o embaras. [...] Rwyf bob amser wedi bod yn annibynnol, wedi prynu fy nhŷ fy hun. Roedd yn 

ergyd fawr i fy malchder, fe wnaeth effeithio’n fawr arnaf. Dydw i ddim yn eistedd ar fy mhen-ôl – 

rwy’n gweithio! Rwyf wedi gweithio’n galed! Ac mae’n rhaid i mi fynd i fanc bwyd!” 

Fe wnaeth y grant ei helpu gyda’i sefyllfa ariannol ac fe’i gwariodd i gyd ar fwyd. Roedd yn golygu nad 

oedd yn rhaid iddi ddibynnu ar fwyd tun o’r banc bwyd ond roeddwn yn gallu prynu bwyd ffres a 

cewynnau i’w merch. “Daeth ar yr union adeg yr oeddwn ei angen” 

Roedd yr adnoddau ariannol yn ddefnyddiol hefyd – oherwydd ei chefndir mewn gofal plant, mae Siân 

yn wybodus iawn ac yn hyderus am gefnogi addysg gynnar a chwarae ond helpodd yr adnoddau hi i 

fforddio cyfleoedd chwarae amrywiol ar gyfer ei merch ac i fod ychydig yn fwy creadigol. 

 Roedd hefyd yn gwerthfawrogi’r prosiect am ei fod yn cynnig mwy na grwpiau chwarae arferol: “nid 

grŵp chwarae yn unig ydoedd, roedd fel cael bag rhoddion bach. [...] Nid oes gan bob grŵp chwarae 

orsafoedd gyda chelf a chrefft gwahanol, roedd hynny’n braf.” Fe wnaeth hefyd fwynhau cyfarfod â 

phobl o’r gymuned a chanfod gweithgareddau eraill ar gyfer plant yn y gymuned, a chymorth iddi hi 

ei hun. “Maent yn gwneud mwy nag yr oeddwn yn meddwl,” ac “nid ydych byth yn cael eich barnu.” 

Nawr bod y prosiect drosodd, mae’n gweld eisiau’r arian ychwanegol yn ogystal â’r cyfle i fynd â’i 

merch i’r grŵp y gwnaethant ei fwynhau yn fawr iawn. Gan mai dyma’r unig grŵp oedd yn cael ei 

gynnig ar ddiwrnod pan nad oedd yn gweithio, nid oes ganddi grŵp chwarae y gall fynychu bellach. 

Yn fwy na dim, “rwyf bob amser eisiau iddi wybod bod ei mam bob amser wedi gwneud ei gorau glas 

fel nad oedd yn mynd heb bethau.” 

4.3.2 Beth oedd yr effaith ar y berthynas rhwng rhieni ac ymarferwyr? 

Nododd ymarferwyr fod y prosiect yn annog mwy o ymgysylltu rheolaidd lle nad oedd hyn 

yn norm ar hyn o bryd. Arweiniodd felly at berthynas ddyfnach a mwy parhaus rhwng rhieni 

ac ymarferwyr mewn rhai lleoliadau. 

I rai partneriaid cyflenwi, galluogodd y prosiect 

hwn i gael perthynas ddyfnach â theuluoedd ac i 

ddod i’w hadnabod yn well. Mae hyn, yn ei dro, yn 

galluogi ymarferwyr i roi cymorth i deuluoedd 

sydd hyd yn oed yn fwy seiliedig ar anghenion a 

gall hwyluso cyfeirio pellach: 

Pwysleisiodd ymarferwyr a rhieni dro ar ôl tro y ffordd y gwnaeth y grant leddfu straen  

uniongyrchol a galluogi rhieni i feddwl y tu hwnt i’r anghenion mwyaf uniongyrchol. Roedd 

un rhiant yn gallu dod i’r cymorth teuluol am ei bod nawr yn gallu talu am drafnidiaeth i’r 

ganolfan.  

 Ar adegau, ymgysylltodd y prosiect, 

trwy gymhelliad y grant ond hefyd y 

gweithgareddau i blant, deuluoedd na 

fyddai fel arall wedi ymgysylltu â’r 

gwasanaeth: 

 

Galluogodd y prosiect rai partneriaid cyflenwi hefyd i dreialu math gwahanol o 

wasanaeth, lle’r oedd cymorth wedi cael ei gynnig yn bennaf ar sail galw heibio. Profwyd a 

fyddai dull gyda mwy o strwythur yn ddefnyddiol hefyd. Er eu bod yn cydnabod ei fuddion, 

canfuwyd hefyd mewn rhai achosion, nad cymorth wedi ei strwythuro yw’r ymateb gorau i 

anghenion cymhleth. 

“[Roedd yn dda] cael mwy o amser 
gyda’r teuluoedd, yn dod i’w 

hadnabod yn well. 
A gobeithio y byddwn wedyn yn eu 
cysylltu â phethau mwy hirdymor.” 

(Ymarferydd) 
 

"Rhoddais y daleb i’r fam, roedd fel pe bai’r 
straen wedi mynd ac yna ymgysylltodd y well 

â’r pethau yr oedd angen i ni eu gwneud am 
fod hynny’n gymaint ar ei meddwl." 

(Ymarferydd) 

"Cawsom gymaint o ymgysylltu anhygoel gan deuluoedd a chymunedau nad oeddent 
yn dod yn flaenorol a gallaf ddweud yn bendant ei fod o’r prosiect."  

(Ymarferydd) 

4.3.3 Beth oedd yr effaith ar ymgysylltiad rhieni â 

gwasanaethau yn gyffredinol? 

Yn y cyfweliadau, adroddodd rhieni fod ganddynt 

nawr fwy o wybodaeth am adnoddau a 

gweithgareddau sydd ar gael yn y gymuned.  

 

Cafodd hyn ei ailadrodd mewn cyfweliadau 

ymarferwyr a adroddodd gynnydd mewn 

ymwybyddiaeth o gynigion lleol a chynnydd 

mewn ymgysylltu yn y gymuned:  

 

 

 

 

 

 Mae’r data meintiol yn cefnogi bod 

cynnydd mewn ymwybyddiaeth, 

ymgysylltiad â, neu gynllunio i ymgysylltu 

â gwasanaethau ychwanegol sy’n cefnogi 

teuluoedd: 

Mae 70% o deuluoedd yn adrodd cynnydd 

yn eu hymwybyddiaeth o, neu 

ymgysylltiad â gwasanaethau 

ychwanegol. Er ychydig yn is na’r 

categorïau eraill, gan y categori hwn oedd 

y sgôr newid cyffredinol mwyaf. 

70%

15%

15%

Participation in additional 
services

increase no change decrease

O’i herwydd hi, rydym yn gwybod am y 
lle newydd. Os na, ni fyddwn yn gwybod 

bod lle chwarae." 
(Rhiant) 

 

"Nid oeddwn yn sylweddoli bod 
gymaint o help â hynny ar gael." 

(Rhiant) 

" Fe wnaethom siarad am fannau 
gwahanol y gallent fynd yn ystod y 

gwyliau haf,  
oedd yn annog y teuluoedd i rannu 

eu syniadau gyda’i gilydd." 
(Ymarferydd)  

 
 

Roedd yn wych fel byddai yn dweud 
i mi, […] rwyf eisiau mynd, rho 

wybod i mi am unrhyw brosiect, 
unrhyw beth. Ac yn yr haf pan 

oeddem wedyn yn gwneud teithiau 
eraill gyda’r teuluoedd ehangach, 

daeth i’r rheiny." 
(Ymarferydd) 

Lle’r oedd cyn ac ôl-arolygon yn dangos gostyngiad, roedd hwn yn ansylweddol (1 pwynt 

allan o gyfanswm o 40). Yn ogystal, cofnodwyd rhai o’r pwyntiau newid unigol uchaf yn y 

categori hwn. 

Yn y cyfweliadau ansoddol, nododd rhieni fod y prosiect wedi eu helpu i gael mynediad at 

gymorth arall nad oeddent yn ymwybodol ohono’n flaenorol a bod ganddynt hefyd fwy o 

ymwybyddiaeth o’r hyn oedd ar gael i deuluoedd yn y gymuned:  

 

Esboniodd ymarferwyr eu bod yn rhagweithiol yn cyfeirio at ac yn gwneud rhieni’n 

ymwybodol o wasanaethau lleol eraill y gallai teuluoedd gael mynediad iddynt:  

 

 

Esboniodd ymarferydd arall eu bod wedi arsylwi ymddiriedaeth o’r newydd mewn 

asiantaethau cymorth fyddai’n gwneud ymgysylltu â chymorth arall yn fwy tebygol yn y 

dyfodol. 

 

 
 
 
 
 
 

“Pan ddechreuais ddod, gwelais eu bod yn gwneud llawer o bethau cymunedol.  
Ac yna dechreuais ddod o hyd i bethau.” 

(Rhiant) 
 

Fe wnaethom siarad am fannau gwahanol y gallem fynd yn ystod y gwyliau haf, 
wnaeth annog y teuluoedd i rannu eu syniadau eu hunain â’i gilydd."  

(Ymarferydd) 

4.4 PA NODWEDDION O GYMORTH A GWEITHGAREDDAU RHIENI A 
THEULUOEDD SYDD YN CAEL EU HYSTYRIED YN FWYAF EFFEITHIOL 
YN GALLUOGI RHIENI I GEFNOGI ADDYSG A DATBLYGIAD PLANT? 
 
4.4. Pa nodweddion o gymorth a gweithgareddau teuluoedd alluogodd rhieni i gefnogi 
addysg a datblygiad plant? 

 

Roedd cytundeb eang ymysg rhieni ac ymarferwyr bod 

cymhelliant ariannol y grant wedi hwyluso ymgysylltu 

cychwynnol, ac hefyd wedi helpu i gynnal ymgysylltiad 

â’r gweithgareddau oedd yn cynorthwyo rhieni gydag 

addysg gynnar eu plant. I rai partneriaid cyflenwi, roedd 

ymgysylltu eisoes ar waith ac roedd y prosiect yn 

ychwanegiad, ond i eraill, cyrhaeddodd y prosiect 

deuluoedd newydd neu alluogi cam ymlaen o ymgysylltu 

ad hoc i ymgysylltu rheolaidd. I bob partner cyflenwi, 

hwylusodd y grant ymgysylltu â chymorth penodol ar 

gyfer addysg gynnar: 

Roedd cael rhan o’r grant wedi ei ddiogelu i brynu adnoddau chwarae yn chwarae rôl 

alluogi hefyd. Nododd yr ymarferwyr fod hyn yn sicrhau bod adnoddau chwarae ar gael yn 

y cartref er mwyn gallu ailadrodd y chwarae a’i gynnal er mwyn cael effaith wirioneddol ar 

amgylchedd dysgu’r cartref. Roedd y swm oedd wedi ei ddiogelu, er iddo gael ei wario mewn 

ffyrdd gwahanol, yn galluogi partneriaid i arddangos sut gall eitemau cost isel gefnogi 

addysg gynnar. Roedd hefyd yn cefnogi sesiynau chwarae ar thema ac ymgysylltu â’r 

ymyrraeth. Arweiniodd trafodaethau rhwng ymarferwyr a rhieni ynghylch pa adnoddau 

chwarae allai fod yn addas ar gyfer pob plentyn unigol at sgyrsiau mwy cyffredinol ynghylch 

chwarae a dysgu. I rai partneriaid cyflenwi, roedd cael grant wedi ei ddiogelu ar gyfer 

teganau yn galluogi rhieni i ddewis rhywbeth i’w plentyn na fyddent wedi gallu ei fforddio 

fel arall; i eraill daeth yr adnoddau chwarae yn ganolog i’r cymorth yn ymwneud â 

datblygiad ac addysg gynnar plant. 

Gwnaeth y talebau 
ymgysylltu yn haws.” 

(Ymarferydd) 

"Unwaith roedd [rhieni] i 
mewn, roeddent yn 

sylweddoli buddion dod i 
mewn a chael fel, [...] amser 

un i un, [...]. Roeddent yn 
mwynhau’r amser 

gwerthfawr, roeddent yn 
mwynhau’r pecynnau dysgu, 
ond heb amheuaeth, y daleb 
ar y diwedd yn bendant oedd 

y prif atyniad." 
(Ymarferydd) 

Roedd diogelu rhan o’r grant ar gyfer prynu adnoddau chwarae hefyd yn sicrhau, mewn 

anawsterau ariannol, bod rhieni’n dal i allu darparu adnoddau chwarae ar gyfer eu plant.  

 

Hyd yn oed os nad nhw oedd y prif apêl, roedd y gweithgareddau plant eu hunain yn denu 

rhieni. Ar ôl ymgysylltiad cychwynol ac am fod y plant yn mwynhau’r gweithgareddau, 

roedd rhieni’n fwy tebygol o fynychu.  

 

 

 

 

Gall cynnig gweithgareddau y mae plant yn eu mwynhau gefnogi ymgysylltiad parhaus a 

hefyd helpu i oresgyn rhwystrau presennol o ran ymgysylltu.  

Galluogwr arall i gynnal ymgysylltiad â’r prosiect oedd y gallu i addasu’r cynnig i gyd-fynd ag 

anghenion unigol rhieni a phlant. Roedd ymarferwyr yn ystyried rhywfaint o bersonoli yn 

hanfodol, ac yn gwneud y gweithgareddau’n fwy pleserus i blant hefyd.  

“O ran yr adnoddau teganau, 
fe wnaethant helpu gyda’r 

ymyrraeth hefyd.” 
(Ymarferydd 

"Daeth yr adnoddau chwarae o drafodaethau. 
Felly daethant i adnabod diddordebau eu 

plentyn. Rwy’n credu y byddai hynny’n help yn y 
dyfodol wrth brynu cyfarpar ychwanegol ar 

gyfer eu plant am eu bod nawr wedi edrych ar 
fuddion y mathau yma o weithgareddau yn 

hytrach na mynd allan a phrynu llwyth o 
deganau." 

 (Ymarferydd) 

“Rwy’n credu mai dyma’r mathau o bethai efallai na fyddai rhieni […] o reidrwydd [yn 
eu cael neu] yn eu gwneud oni bai eich bod yn darparu’r pethau hynny […] Os oes 

llawer o anghenion uniongyrchol, fel bwyd a dillad, yna gall teganau syrthio i lawr y 
rhestr o flaenoriaethau.” 

(Ymarferydd) 

“Mae rhieni’n defnyddio eu plant bron fel 
masg. Byddant yn mynd i bethau am fod y 

plant eisiau mynd ac unwaith y maent yno, 
maent fel, o, mae pethau ar gael yma. [...] 
Rwy’n cael llawer o bobl trwy’r drws, am 
ein bod yn rhoi digwyddiadau ymlaen ar 

gyfer plant."  
(Ymarferydd) 

"Dywedasant gymaint yr 
oedd eu plant yn mwynhau 

dod.” 
 (Ymarferydd) 

Cyflwynodd un partner cyflenwi elfen greadigol i’r cynnig o gymorth. Addurnodd teuluoedd 

eu bag cynfas eu hunain, oedd yn creu teimlad o berchnogaeth a balchder. Roedd y ddefod o 

lenwi’r bag bob sesiwn gydag adnoddau chwarae yn ychwanegu elfen o gyffro, syndod a 

rhoi i blant, oedd yn cael ei werthfawrogi gan rieni. Nododd y rhieni fod plant yn fwy 

tebygol o chwarae gyda’r adnoddau chwarae os oeddent yn eu hoffi. Er bod cael teganau’n 

cael ei werthfawrogi “roedd teganau yn eu gwneud yn hapus iawn” (rhiant), roedd yn 

arbennig o ddefnyddiol os oedd yr adnodau chwarae yn seiliedig ar ddiddordeb, os oedd 

elfen o ddewis gan rieni, ac os oeddent yn cael eu cyflwyno fel rhodd arbennig, gydag elfen 

o syndod: 

 

 Ategodd y partneriaid cyflenwi bwysigrwydd seilio adnoddau chwarae ar ddiddordebau 

teuluoedd: 

 

 

"Diolch am roi’r hyblygrwydd i mi ddylunio’r sesiynau i’r hyn oedd yn addas i’n 
teuluoedd am fod y partneriaid i gyd wedi ei wneud yn wahanol. Ac roedd hynny’n 
wych am ei fod yn golygu ein bod yn gallu ei deilwra i fod yn addas i’n teuluoedd.” 

(Ymarferydd) 
 

"Bob wythnos roedd yn 
rhaid iddynt ddod â’r bag 

yn ôl i fi ei ail-lenwi." 
(Ymarferydd) 

 

"Fe wnaeth y plant 
fwynhau yn fawr am eu 
bod wedi cael rhodd." 

(Rhiant) 
 

“Nid dim ond grŵp 
chwarae ydoedd, roedd 

fel cael bag bach o 
roddion."  
(Rhiant) 

 

“Trafodwyd pa fathau o bethau yr oedd gan eu plant ddiddordeb ynddynt […]. Ond fe 
wnaethom ddatblygu hynny ymhellach i ba fath o arddulliau chwarae sydd ganddynt, 

beth yw eu hoff fath o chwarae? Pa fathau o chwarae y cymerodd y rhieni ran 
ynddynt. [...] Roedd yn golygu fy mod yn gallu datblygu’r sesiynau yn unol â’r hyn yr 

oeddent eisoes wedi dweud wrthyf. Felly roedd yn bersonol iawn."  
(Ymarferydd) 

Adlewyrchodd rhieni a gymerodd ran yn Hoe am Hwyl ei fod yn bwysig iddyn nhw bod y 

cymorth yn anfeirniadol a bod ffyrdd effeithiol i wasanaethau weithio gyda’i gilydd yn 

holistaidd i fynd i’r afael ag anghenion penodol teulu. Roedd hyn yn edrych yn wahanol i 

deuluoedd gwahanol ond roedd yn arbennig o bwysig i deuluoedd oedd yn canfod eu bod 

mewn amgylchiadau heriol iawn. 

 

Er mwyn i hyn ddigwydd, mae angen i ymgysylltu fod yn seiliedig ar berthynas o 

ymddiriedaeth, a dylai fynd i’r afael ag anghenion ymarferol ac emosiynol teulu. Lle mae 

hyn yn wir, gellir lleihau’r straen, a chreu gofod emosiynol i gefnogi datblygiad ac addysg 

plant. Roedd rhieni ac ymarferwyr yn gwerthfawrogi hyn: 

: 

 

 

 

“Cymerodd llawer o bobl ran i’n helpu ni i ddod allan o’r sefyllfa. Felly symudon ni i 

mewn i’r eiddo hwn fis Tachwedd diwethaf. Felly mae pethau’n gweithio’n dda nawr.”  

(Rhiant) 

 
 

“Fy ngwraig […] nid yw hi yno’n feddyliol i eistedd gyda chymaint o bobl; mae hi’n 
nerfus. Felly roedd [ymarferydd] yn dod i mewn i’r tŷ ac yn treulio amser gyda’r 

plant.” 
 (Rhiant) 

 

“[gweithiwr cymorth] yn teimlo fel aelod o’r teulu nawr. Treuliodd ychydig o amser 
gyda’r plant a llyfrau a llyfrau stori, [...] [Roedd hi] yn ein helpu ni gyda llawer o 

anawsterau eraill yn ogystal â mynd allan o’i ffordd, oedd yn garedig iawn. 
[Cymerodd] ychydig o bwysau oddi arnaf. Fe wnaeth ein helpu cryn dipyn. [...] 

Siaradais gyda hi, a rhoddodd gyngor da i mi hefyd […].  
[Fe wnaeth] godi ychydig o bwysau oddi ar fy ysgwyddau.” 

(Rhiant) 
 

"Wrth i’r berthynas dyfu, 
roedd yn teimlo’n agored 

ac yn onest [i rannu 
anawsterau ariannol].” 

(Ymarferydd) 
 

Pan oedd [teuluoedd] yn aros gyda ni, roeddech 
yn gwybod ei fod yn gymorth gwych, a’u bod yn 

ei werthfawrogi’n fawr. Ac yna […]  maent yn 
ymddiried mewn mathau eraill o asiantaethau." 

(Ymarferydd) 

Mae perthnasoedd yn seiliedig ar ymddiriedaeth yn cynorthwyo teuluoedd i gael mynediad 

i fwy o gymorth, ac i siarad am eu pryderon a’u straen. Gall y rhannu yma a’r gwrando 

empathetig leihau pwysau baich ariannol a’i effaith ar straen ac iechyd meddwl.  

Roedd rhieni hefyd yn gwerthfawrogi dull hamddenol ac anffurfiol, oedd yn helpu i 

ddatblygu’r berthynas hon o ymddiriedaeth. Pwysleisiodd un rhiant, yn wahanol i brofiadau 

eraill neu ei disgwyliadau ei hun, na wnaeth deimlo unrhyw bwysau, ond bod ei hyder wedi 

cael ei ddatblygu trwy ganolbwyntio ar ei chryfder fel rhiant. Roedd yn teimlo bod hyn yn 

ei grymuso, yn datblygu ei hyder ac yn ei galluogi i ymdrin â’r heriau yr oedd yn eu profi yn  

fwy tawel ei meddwl:  

 

Roedd hefyd yn bwysig i rieni gael cysylltiad â chyfoedion mewn sefyllfa debyg, i sylweddoli 

bod eu profiadau yn cael eu dilysu gan eraill oedd yn helpu i sylweddoli bod yr hyn yr 

oeddent yn ei brofi yn normal mewn rhyw ffordd ac nad eu sgiliau rhianta oedd ar fai am 

sefyllfa heriol: 

  

 

 

“Roedd bron fel cael ffrind draw 
am baned a gallu gwyntyllu.  

Ac maent yn cyflwyno 
sefyllfaoedd allai helpu. Roedd 

yn dda." 
(Rhiant) 

“[Yr hyn oedd bwysiacaf oedd] [yr ymarferydd] 
yn dod draw ac [...] yn gwneud i mi deimlo’n 

hyderus yn yr hyn yr oeddwn yn ei wneud. Ac 
oherwydd yr hyder hwnnw mae’n haws ymdrin 
ag ymddygiad penodol, y byddwn wedi gorfod 
ymdrin â nhw o hyd, ond mewn ffordd yn llawn 

straen." 
(Rhiant) 

 

“Fe wnaeth i mi deimlo nad oeddwn ar fy mhen fy hun.”  
(Rhiant) 

Pan gafodd sesiynau grŵp eu cynnal, roedd y 

rhannu profiad yma yn werthfawr hefyd i alluogi 

rhannu syniadau a thrafodaeth o chwarae ac 

addysg gynnar yn fwy cyfartal. Roedd rhieni’n 

gallu cyfrannu syniadau, wnaeth arwain at 

gynnydd mewn hyder, a rhieni’n cefnogi rhieni:  

Nododd ymarferwyr ymhellach fod gallu modelu sut i chwarae gydag adnoddau gwahanol 

yn arbennig o ddefnyddiol. Lle’r oedd cyfnodau o ddatblygiad plentyn yn gysylltiedig â 

mathau o chwarae a chyfnod datblygiadol mewn ffyrdd hygyrch, roedd yn helpu rhieni i 

wneud y cysylltiadau rhwng chwarae a dysgu a’u helpu i werthfawrogi chwarae ychydig yn 

fwy.  

Roedd galluogwyr logistaidd hefyd. Gwnaeth un partner cyflenwi yn siŵr fod rota gwaith y 

cyfranogwyr yn cael ei ystyried wrth drefnu sesiynau chwarae, ac roedd cytundeb bod 

manteision ymarferol i gynnal y cymorth yn ystod gwyliau’r haf, er nad oedd hynny wedi 

cael ei gynllunio’n wreiddiol. 

 

 

 

 

"Cawsant i gyd eu hybu gan eu 
syniadau eu hunain." 

(Ymarferydd) 

Mam a phlentyn wnaeth gymryd rhan  
Ffotograffydd: Ruth McDonald  

Astudiaeth Achos 

Mae Arman* (enw wedi ei newid) yn briod gyda dau o blant pump a thair oed. Maent yn deulu 

Cwrdaidd a ddaeth i’r DU ddeg mis yn ôl o Irac. Mae’n gwirfoddoli ar hyn o bryd am nad oes ganddo 

hawl i weithio, er ei fod yn arfer addysgu Ffrangeg yn y brifysgol. “Mae’n anodd iawn pan nad oes 

gennych hawl i weithio, ac nad oes gennych unrhyw incwm.” Tra bod eu cais am loches yn cael ei 

brosesu, mae’r teulu’n byw ar £38 yr wythnos. Maent mewn limbo ac nid ydynt yn gwybod pryd bydd 

eu cais yn cael ei brosesu. 

Cafodd y teulu hi’n anodd dod i ben ar yr arian bach yma, mae prynu gwisg ysgol yn anodd iawn. Mae’r 

ddau riant yn mynd i’r coleg ond yn cael anhawster yn fforddio’r bws i fynd i’r coleg: “Llawer o’r amser 

roeddwn yn cerdded, sydd yn cymryd awr, neu’n beicio weithiau.” Nid oes ganddo ddigon o arian i 

brynu credyd ar gyfer ei ffôn symudol sy’n ei ynysu o unrhyw gyswllt gyda ffrindiau a theulu ond mae 

hefyd yn rhwystr rhag cael cymorth a chwblhau ffurflenni. 

Yn Irac, cafodd Arman ei fygwth gan ISIS y byddai ei blant yn cael eu darganfod a’u lladd. Roeddent yn 

byw mewn pentref bach ac roedd yn rhaid iddynt adael popeth ar ôl yn sydyn iawn “Ni allwn hyd yn oed 

fynd yn ôl i fy nghartref i ddod â’n dillad. […] Dychmygwch eich bod gartref a bod popeth yn dda. Yn 

sydyn mae popeth wedi newid. Aethoch i wlad arall ac nid oes gennych unrhyw un, ac nid oes gennych 

arian ac nid oes gennych gartref. Nid oes gennych unrhyw un ac rydych yn fedrus, rydych wedi 

cymhwyso fel unrhyw berson arall.” 

Cawsant lety mewn ystafell fach mewn gwesty am bedwar mis. Nid oedd unrhyw gyfleusterau coginio 

ac roedd yn rhaid i’r teulu ddefnyddio tŷ bach oedd yn cael ei rannu y tu allan. Roedd yn cael anhawster 

yn cysgu oherwydd y trawma yr oedd wedi ei brofi. Roedd straen eu sefyllfa yn gymaint fel bod Arman 

wedi dioddef gorbryder a achosodd iddo golli ei wallt hefyd: “Rwy’n colli fy ngwallt o fy ngwyneb 

oherwydd llawer o straen ac anobaith, ac ni allaf gysgu oherwydd gorbryder.” Maent wedi cael 

mynediad i’r pantri cymunedol ar gyfer bwyd, oedd am ddim am ychydig wythnosau ond nawr mae’n 

rhaid iddynt dalu £5 y maent yn cael anhawster yn ei fforddio. Roedd ACE hefyd yn gallu helpu gydag 

anghenion ymarferol eraill.  

Fe wnaethant ddefnyddio’r grant i brynu bwyd a gallu rhoi rhywfaint o ddewis o fwyd i’r plant, nad 

ydynt yn gallu ei wneud fel arfer. Fel arfer, “nid ydych yn gallu prynu’r bwyd y maent ei eisiau. Weithiau 

nid ydych yn gofalu am eich hun am ei fod yn fwy am y plant.” Fe wnaethant hefyd wario’r grant ar 

ddillad ac esgidiau ar gyfer y plant. Fe wnaeth y plant fwynhau derbyn adnoddau chwarae a’r profiadau 

a gawsant trwy’r prosiect: “Maent wrth eu bodd eu bod wedi gweld neidr am y tro cyntaf.” Mae hefyd 

yn gwybod nawr ble gall fynd â’i blant i chwarae. Ond, yr agwedd bwysiacaf i’r teulu oedd y cymorth 

ariannol a ddarparwyd, gymaint yr oedd y plant yn mwynhau’r cyfleoedd chwarae, am fod eu sefyllfa 

ariannol yn arbennig o ansicr. 

4.4.2 Beth oedd yr heriau, y rhwystrau neu’r cyfyngiadau o ran cymorth a gweithgareddau 

teuluol oedd â’r nod o gefnogi addysg a datblygiad plant? 

Mae cydnabyddiaeth gref bod cyllid teuluoedd wedi cyrraedd cyflwr sylweddol o ansicrwydd, 

gyda rhai teuluoedd yn profi pwysau parhaus nad yw’n caniatáu llawer o ofod ac amser i 

chwarae gyda’u plant. Dywedodd un ymarferydd wrthym i riant rannu pa mor euog yr oeddent 

yn teimlo o beidio gallu treulio amser gyda’u plentyn yr oeddent yn gwybod fyddai o fudd 

iddynt: 

 

Mae anghenion uniongyrchol, a phwysig teuluoedd sydd yn profi tlodi ac incwm isel yn 

aml yn cael blaenoriaeth dros allu ymgysylltu a chwarae gyda’u plentyn ac mae angen i’r 

cymorth gael ei ddarparu gydag empathi mawr i’r sefyllfa hon er mwyn osgoi ychwanegu 

mwy o bwysau hyd yn oed ar rieni neu rhag ymddangos yn nawddoglyd. Roedd partneriaid 

cyflenwi yn ymwybodol iawn o hyn ac roedd yn dod o ddealltwriaeth ynghylch pa mor 

anodd yw amgylchiadau teuluol. 

I deuluoedd oedd yn newydd i’r wlad, gwnaeth rhwystrau iaith hi’n fwy anodd i drafod 

datblygiad plant, ac roedd hyn yn aml yn cael ei waethygu pan oedd teuluoedd wedi profi 

newid mawr. Roedd hyn yn golygu nad oedd datblygiad plant yn flaenllaw yn eu pryderon:

“Dywedodd un mam: ‘Rwy’n gwybod sut i chwarae gydag ef. Ond pan mae gennyf 
filiwn o bethau i’w gwneud, nid yw bob amser yn hawdd meddwl, iawn, beth alla i ei 
wneud gydag ef.’ [Mae cael] y bagiau yna [wedi helpu i ddewis gweithgaredd], roedd 

yn lleddfu euogrwydd mam, am i’w bachgen  bach ddweud wrthi, wel, rwyt ti’n 
chwarae gyda fi ac nid oes rhaid i ti wneud gwaith. Ac roedd yn teimlo’n ofnadwy.” 

(Ymarferydd) 

“Am fod gennym sawl iaith wahanol [...] roedd yn anodd mynd i  mewn i fanylder am 
ddatblygiad iaith am ei fod allan o gyd-destun o ran ble’r oedd y teuluoedd, maent yn 

dod i mewn gyda phroblemau uniongyrchol.”  
(Ymarferydd) 

Mae hyn yn arbennig o wir lle mae’r cymorth yn cynnwys grwpiau â ieithoedd lluosog. Fodd 

bynnag, canfu partner cyflenwi arall hefyd os oes gan grŵp iaith gyffredin, bod y cymorth yn 

helpu i estyn allan i’r gymuned honno neu i greu cymuned cymorth cyfoedion yn lleol.  

 

Nid oedd gan deuluoedd oedd wedi cael llety 

mewn ystafelloedd gwesty lawer o ofod ar 

gyfer adnoddau chwarae, ond roedd teuluoedd 

yn gwerthfawrogi bod hynny’n cael ei ystyried 

pan oedd adnoddau chwarae’n cael eu prynu.  

 

Roedd y rhieni’n rhannu hynny i ddechrau, roedd y teimlad o gywilydd yn rhwystr iddynt o 

ran cymryd rhan yn y prosiect:  

 

Gallai profiad negyddol blaenorol o wasanaethau cymorth hefyd fod wedi cyflwyno 

rhwystr i ymgysylltu i rieni.  

Roedd rhwystrau gweinyddol ychwanegol. Arweiniodd y broses fewnol ar gyfer 

trosglwyddo arian at amserau aros i rai teuluoedd, oedd yn achosi trallod. Nododd 

partneriaid cyflenwi nawr bod y system wedi ei sefydlu, y gallai weithio’n fwy  llyfn yn y 

dyfodol. I rai, mae hyn yn dal yn faich gweinyddol ychwanegol. Nodwyd bod y wefan 

bresennol ar gyfer Grantiau’r Blynyddoedd Cynnar Achub y Plant yn haws i’w defnyddio.  

 

“Dywedasant, ‘Ond nid oes gennym 
le i chwarae gyda’n plentyn. Ond 

wedyn roeddent wrth eu bodd gyda’r 
blociau bach. Ac mae’n focs bach 

iawn mewn gwirionedd. Ac roedd y 
fam a’r ferch yn chwarae a bod yn 

greadigol iawn gyda hwnna.”  
(Ymarferydd) 

"Roedd rhan yn ddwfn y tu mewn i mi yn teimlo embaras eu bod wedi gofyn i fi am eu 
bod yn gwybod fy mod yn cael trafferthion.” 

(Rhiant) 

Mewn perthynas â chynaliadwyedd prosiect fel Hoe am Hwyl, roedd rhai partneriaid 

cyflenwi yn teimlo ei fod yn gofyn am adnoddau gwahanol iawn a dwysach, nad oedd 

ganddynt y gallu i’w cael: “Cymerodd lawer o amser i chwe theulu.” I eraill, roedd yn cyd -

fynd yn well â’u ffyrdd arferol o weithio. Nododd partner arall na fyddai ganddynt ddigon o 

adnoddau ar gyfer dull gyda mwy o strwythur yn ymwneud â chefnogi chwarae, ac i 

deuluoedd sy’n ceisio lloches y maent yn eu cefnogi, byddai dull heb strwythur yn 

gweithio’n well.   

  

Yn olaf, dyfynnodd partneriaid cyflenwi y teimlwyd bod y berthynas gydag Achub y Plant, 

sydd yn seiliedig ar barch a chydweithredu ar y ddwy ochr, yn alluogwr i gyflwyno Hoe am 

Hwyl. 

 

 

 

 

 

 

 

 

 

 

 

"Rwy’n credu y byddai cael dull gyda mwy o strwythur a dull dyfnach [i gefnogi datblygiad a 
chwarae plant] yn gweithio’n well " ond, "Mae gadael i’r rhieni ddod [â’r hyn] sydd ar eu 

meddyliau a rhoi’r gofod hwnnw iddynt [i] siarad â nhw am hynny a’u helpu gyda hynny yn 
bwysig. […] Os byddwch yn ceisio dilyn strwythur ac anwybyddu’r anghenion uniongyrchol 

hynny, rwy’n credu eich bod yn colli’r ymddiriedaeth hwnnw ac yn colli’r ymgysylltiad hwnnw." 
(Ymarferydd) 

4.4.3 Beth fyddai partneriaid cyflenwi’n ei wneud yn wahanol? 

Nid oedd llawer iawn y byddai ymarferwyr wedi ei wneud yn wahanol, am fod ganddynt amser 

ar ddechrau’r prosiect i ystyried sut byddent yn addasu Hoe am Hwyl ar gyfer y cymorth 

penodol yr oeddent yn ei gynnig ac i’r teuluoedd yr oeddent wedi eu hymgysylltu. Fodd 

bynnag, i bartner cyflenwi wnaeth gynnal chwe sesiwn, byddai wedi bod yn ddefnyddiol i’w 

gynnal dros gyfnod hwy i ddatblygu perthnasoedd dyfnach. 

 

Roedd pryder hefyd, lle’r oedd arian yn cael ei dalu allan mewn rhandaliadau, y gallai fod wedi 

arwain at ddibyniaeth ar y taliad ychwanegol hwn, yn arbennig am ei fod yn cael ei ddefnyddio 

i dalu am hanfodion fel bwyd. Mae hyn yn amlygu, er bod grantiau’r blynyddoedd cynnar yn 

cael eu croesawu, eu bod yn annigonol i fynd i’r afael ag achos sylfaenol y sefyllfa ariannol 

ansicr y mae teuluoedd yn gweld eu hunain ynddi a achosir gan rwyd ddiogelwch annigonol, 

incwm isel, neu gyfuniad o’r ddau. Er bod partneriaid cyflenwi yn glir iawn o’r cychwyn am 

natur gyfyngedig y cymorth ariannol o ran amser, roeddent yn dal i deimlo y byddai atgoffa 

mwy cyson ynghylch diwedd y cymorth wedi bod yn angenrheidiol.  

 

 

 

Gan amlaf, roedd y partneriaid cyflenwi yn fodlon â’r ffordd yr oeddent wedi cyflwyno’r 

prosiect. I rai, byddai baich gweinyddol ac adnoddau cynnig cymorth mwy dwys a 

strwythuredig wedi bod ar ffurf cynnal prosiect fel Hoe am Hwyl, ond i eraill, roedd yn cyd-

fynd yn dda â’u ffordd arferol o weithio.  

 

 

 

 

"Rwy’n gweld eisiau’r arian." 
(Rhiant) 

Plentyn wnaeth gymryd rhan  
Ffotograffydd: Ruth McDonald 

5. CASGLIAD 

Nod y prosiect Hoe am Hwyl oedd archwilio effaith cysylltu cymorth ariannol â darparu 

cymorth ychwanegol i deuluoedd er mwyn annog, gwella a galluogi cyfleoedd chwarae 

rhwng rhiant a phlentyn. Rhoddwyd hyblygrwydd i bartneriaid cyflenwi lleol yng 

Nghaerdydd o ran sut i weithredu’r cyfuniad o grant o £400 (oedd yn cynnwys £50 ar gyfer 

adnoddau chwarae) a rhaglen o gymorth gydag addysg a datblygiad cynnar.  

Nod y prosiect oedd bodloni anghenion materol uniongyrchol rhieni trwy ddarparu’r grant, 

y gobeithiwyd fyddai’n hwyluso ymgysylltu â gwasanaethau/partneriaid cyflenwi lleo l. Trwy 

fynd i’r afael ag anghenion uniongyrchol, nod y prosiect hefyd oedd galluogi rhieni i 

ymgysylltu mwy â’u plant a chael effaith barhaus ar yr amgylchedd dysgu gartref fel 

ysgogydd pwysig ar gyfer canlyniadau gwell ar gyfer plant.  

Aeth y grant rywfaint o’r ffordd i fynd i’r afael ag anghenion uniongyrchol rhieni. Fodd 

bynnag, pan oedd sefyllfa ariannol teulu yn arbennig o ansicr, dim ond rhyddhad tymor byr 

oedd hyn na fyddai mwy na thebyg yn cael ei gynnal. Mae rhyddhad trwy grantiau untro yn 

annigonol i fynd i’r afael â sefyllfa lle mae’r nawdd cymdeithasol sydd ar gael i deulu yn 

annigonol i fodloni anghenion sylfaenol. 

Roedd rhai partneriaid cyflenwi yn teimlo bod y grant yn ddefnyddiol ar gyfer ymgysylltu â 

theuluoedd, neu ei fod yn hwyluso ymgysylltu dwysach. Roedd yn gweithio’n dda fel 

cymhelliant ar gyfer cymryd rhan mewn gweithgareddau cymorth ar gyfer addysg a 

datblygiad cynnar plant. Ond, roedd cyfyngiadau i hyn. Roedd gan rai teuluoedd anghenion 

uniongyrchol mor acíwt, tra’u bod yn cymryd rhan yn y cynnig o gymorth, roedd eu ffocws 

ar flaenoriaethau pwysicach oherwydd eu hamgylchiadau cymhleth. Roedd hyn yn golygu 

mai cyfyngedig yn unig y gallai eu hymgysylltu â datblygiad eu plentyn a chwarae fod. Roedd 

hyn yn arbennig o arwyddocaol i deuluoedd sydd yn byw mewn llety gwesty dros dro gyda 

statws mewnfudo ansicr, a lle’r oedd rhiant yn gofalu am blant lluosog neu deulu mawr.  

Roedd Hoe am Hwyl fwyaf effeithiol yn effeithio ar amgylchedd dysgu’r cartref lle’r oedd 

straen teuluol yn cael ei leddfu’n ddigonol i alluogi’r rhiant i ganolbwyntio ar ryngweithio a 

gweithgareddau o ansawdd gyda’u plentyn. Os nad oedd hyn yn bosibl o fewn cwmpas y 

prosiect, roedd yr effaith, yn ddealladwy, yn llai ac roedd risg y gallai hyd yn oed danseilio 

hyder a hunaneffeithiolrwydd rhieni. Pan oedd rhieni’n gwybod beth “ddylent” fod yn ei 

wneud i gefnogi addysg a datblygiad cynnar eu plentyn ond yn methu gwneud hynny, 

oherwydd amgylchiadau y tu hwnt i’w rheolaeth, gall hyn gynyddu straen a theimladau 

rhieni o euogrwydd, gan danseilio hyder.  

Er gwaetha’r cyfyngiadau hyn, roedd tystiolaeth ansoddol a meintiol argyhoeddiadol, yn y 

tymor byr o leiaf, bod rhieni’n ymgysylltu mwy gydag addysg a datblygiad eu plant. Nododd 

rhieni ac ymarferwyr fwy o hyder a hunan-barch o ran cefnogi addysg a datblygiad cynnar 

eu plant, a bod eu plant yn elwa ar ddefnyddio’r adnoddau chwarae. Treuliodd rhieni’r grant 

ar eitemau oedd o fudd uniongyrchol i’w plant: roedd hyn yn cynnwys bwyd, dillad, dillad 

gwely, a dodrefn. Roedd tystiolaeth bod y prosiect hefyd yn cryfhau’r berthynas rhwng y 

rhiant a’r ymarferydd, yn arbennig pan oedd y dull cyflenwi’n fwy dwys na ffyrdd arferol y 

partneriaid o weithio. Fodd bynnag, gallai cyfyngiadau o ran adnoddau a gallu danseilio 

cynaliadwyedd. 

Roedd tystiolaeth ansoddol a meintiol glir bod lefelau straen rhieni’n cael eu lleihau ar gyfer 

mwyafrif helaeth y cyfranogwyr. Adroddodd rhieni hefyd eu bod yn chwarae mwy gyda’u 

plant ac yn teimlo eu bod yn gallu cefnogi eu plant yn well gyda’u haddysg a’u datblygiad 

cynnar. Roedd rhai astudiaethau achos arbennig o galonogol oedd yn dangos rhieni’n cael 

eu grymuso i ddatblygu ymddygiad rhianta hyderus, tawel ac empathetig. Fodd bynnag, 

roedd amharodrwydd hefyd i annog adborth ansoddol am y ffordd yr oedd rhyngweithio, 

cymryd rhan mewn gweithgareddau a chwarae wedi newid yn y cartref o ganlyniad i’r 

prosiect. Gallai hyn fod am fod hyn yn cael ei ystyried yn breifat neu am fod gwaith craidd 

rhai o’r partneriaid yn rhoi blaenoriaeth i feysydd effaith eraill yn hytrach nag a mgylchedd 

dysgu’r cartref.   

Adroddodd rhieni hefyd eu bod yn fwy ymwybodol o wasanaethau yn y gymuned i’w cefnogi 

nhw fel rhieni, ac i gefnogi chwarae ac addysg gynnar eu plant. Roeddent hefyd yn fwy 

tebygol o gael mynediad i’r rhain yn ogystal â chymorth  sector cyhoeddus oedd ar gael. 

Felly, cafodd rhai rhwystrau i gael mynediad i wasanaethau eu lleihau neu hyd yn oed eu 

dileu, a allai gael ei drosi’n newid cynaliadwy fyddai o fudd i deuluoedd yn yr hirdymor.  

Mae’r cyfuniad o gymorth ariannol ac addysg gynnar yn dangos addewid sylweddol yn cael 

effaith gadarnhaol ar amgylchedd dysgu’r cartref a chanlyniadau i blant yn y dyfodol. Mae’n 

fwy llwyddiannus pan nad yw teuluoedd yn cael eu llethu gan anghenion cymhleth na ellir 

eu bodloni gan hwb ariannol unigol, a lle mae gan systemau lleol y gallu i ddarparu cymorth 

holistaidd, yn seiliedig ar berthnasoedd gydag addysg gynnar a chwarae. Mae hefyd yn 

allweddol, bod addysg gynnar a chwarae, yn ogystal ag ymyrraeth gynnar, yn cael ei 

werthfawrogi ar draws y system: gan rieni, ymarferwyr, noddwyr, gweision sifil, 

gwleidyddion a llywodraethau lleol a chenedlaethol.  

Os cânt eu cyflwyno mewn partneriaeth â theuluoedd, sefydliadau yn y gymuned, a chyda 

chyfleoedd cyfeirio effeithiol, gellir cyflawni effaith systemig.  

Mae Hoe am Hwyl wedi cyflwyno cwestiynau ychwanegol y gallai ymchwil a chynlluniau 

peilot yn y dyfodol fynd i’r afael â nhw. Byddai’n werth chweil archwilio sut i sicrhau bod 

gan rieni’r galluogrwydd, yr ysgogiad a’r cyfleoedd angenrheidiol i ymgysylltu ag y myriadau 

a gweithgareddau cost isel, o ddydd i ddydd, gyda’u plentyn, a pharhau i’w gwneud, y tu 

hwnt i amser ymyrraeth sydd yn gyfyngedig i amser, yn effeithiol. Byddai hefyd yn 

ddiddorol archwilio’r ffordd y mae systemau sy’n cefnogi rhieni yn eu rôl fel  addysgwyr 

cyntaf a phwysicaf eu plant yn gwerthfawrogi rôl rhieni a phwysigrwydd ymyriadau o 

ansawdd rhwng rhiant a phlentyn fel clustog i leihau effaith tlodi ar addysg gynnar plant. 

Gallai ymchwil archwilio ymhellach sut mae mathau penodol o chwarae yn cynyddu 

lleferydd, iaith, cyfathrebu; a chanlyniadau datblygiad cymdeithasol ac emosiynol mewn 

plant. 

Ni wnaeth Hoe am Hwyl alluogi cymhariaeth ddibynadwy o effeithiolrwydd dulliau cyflenwi 

gwahanol oherwydd cyfyngiadau meintiol. Ymddengys lle’r oedd adnoddau chwarae yn cyd-

fynd â’r wybodaeth am fathau o chwarae a’r ffordd y maent yn hybu datblygiad, a lle cafodd 

hyn ei wneud trwy ddull yn seiliedig ar gryfder oedd yn ymgorffori elfen o fodelu, dyma 

oedd yn gweithio orau. Gallai ymchwil bellach atgyfnerthu’r honiad hwn.  

Yn yr un modd, gallai ymyriadau o hyd gwahanol fod â’r potensial o gynnal yr effaith 

gadarnhaol ar amgylchedd dysgu’r cartref. Byddai hefyd yn ddefnyddiol archwilio a yw 

ymyrraeth yn seiliedig ar grŵp, neu gyfuniad o’r ddau, yn cael effaith fwy arwyddocaol a 

pharhaus ar amgylchedd dysgu’r cartref. Gallai ailymweld â theuluoedd a phartneriaid 

prosiect yn y tymor canolig roi mewnwelediadau ynghylch a yw ’r prosiect wedi cael effaith 

barhaus ar amgylchedd dysgu cartrefi teuluoedd wnaeth gymryd rhan, ac ar ymarfer 

partneriaid cyflenwi yn cefnogi rhieni gydag addysg gynnar a chwarae eu plant. Byddai 

hefyd yn werthfawr archwilio’r ffordd y gall sefydliadau yn y gymuned ddarparu adnoddau 

yn gynaliadwy ar gyfer ymyriadau effeithiol sy’n effeithio ar amgylchedd dysgu’r cartref, a 

pha newidiadau fyddai eu hangen i sicrhau darparu adnoddau cynaliadwy o’r fath.  

Mae angen dealltwriaeth fanylach a dwfn o hyd ynghylch pa arferion a dulliau sy’n 

effeithiol, yn fforddiadwy ac y gellir eu hailadrodd a’u mabwysiadu mewn cyd-destunau 

cymunedol gwahanol. 

